
Útdráttur	  

Sýn	  samfélagsins	  hefur	  stórkostlega	  breyst	  þegar	  litið	  er	  til	  ofbeldis	  og	  vanrækslu	  

gagnvart	  börnum	  á	  síðustu	  áratugum.	  Áhrif	  þess	  á	  líf	  barna	  eru	  orðin	  mun	  betur	  þekkt	  

sen	  hefur	  valdið	  því	  að	  mun	  meiri	  áhersla	  hefur	  orðið	  á	  stjórnvöld	  að	  gæta	  velferðar	  og	  

réttinda	  barna.	  Því	  miður	  er	  raunin	  sú	  að	  hluti	  barna	  hérlendis	  býr	  við	  slíkar	  aðstæður.	  

Mikilvægt	  er	  að	  unnið	  sé	  markvisst	  í	  	  þeim	  málum	  og	  þurfa	  stjórnvöld	  að	  koma	  þar	  að	  og	  

leggja	  grunninn	  svo	  það	  það	  sé	  mögulegt.	  Áhrif	  ofbeldis	  og	  vanrækslu	  er	  oft	  á	  tíðum	  

alvarleg	  og	  geta	  haft	  langtíma	  áhrif	  á	  börn	  og	  ungmenni.	  Auk	  þess	  er	  það	  bannað	  með	  

lögum	  svo	  mikilvægt	  er	  að	  unnið	  sé	  að	  úrbótum	  til	  að	  tryggja	  velferð	  allra	  barna.	  

	  Gert	  	  verður	  grein	  fyrir	  ríkjandi	  löggjöf	  hérlendis	  varðandi	  réttindi	  barna,	  

Barnasáttmála	  Sameinuðu	  þjóðanna	  ásamt	  helstu	  kenningum	  varðandi	  uppeldi	  barna	  og	  

kenningum	  sem	  leitast	  við	  að	  útskýra	  orsakir	  vanrækslu	  og	  ofbeldis.	  Fjallað	  verður	  um	  

skilgreingar	  ofbeldis	  og	  vanrækslu	  ásamt	  afleiðingum	  þess	  Gengið	  er	  út	  frá	  því	  að	  ábyrð	  

á	  velferð	  barna	  liggi	  hjá	  stjórnvöldum	  varðandi	  að	  móta	  umhverfi	  sem	  styður	  við	  velferð	  

allra	  barna.	  	  

1 Inngangur	  	  
Ofbeldi	   gagnvart	   börnum	  hefur	   tíðkast	   svo	   lengi	   sem	   vitað	   er	   til	   og	   hefur	   fundist	   í	   ólíkum	  

menningarheimum.	  Þeir	  þættir	  sem	  hafa	  mikil	  áhrif	  á	  ofbeldi	  gagnvart	  börnum	  er	  sú	  löggjöf	  

sem	  til	  staðar	  er	  ásamt	  viðhorfum	  og	  menningu.	  Áður	  fyrr	  voru	  börn	  álitin	  eign	  foreldra	  sinna	  

og	   foreldrar	   ábyrgir	   fyrir	   börnum	   sínum.	   Það	   var	   ekki	   fyrr	   en	   á	   19.	   öld	   	   sem	   þessi	   réttur	  

foreldra	   var	   véfengdur.	   Síðan	   þá	   hefur	   mikið	   unnist	   varðandi	   réttindi	   og	   velferð	   barna.	  

Réttindi	  barna	  og	  áhersla	  á	  velferð	  þeirra	  hefur	  vaxið	  ört	  og	  þétt	  síðustu	  áratugi,	  hér	  á	  landi	  

sem	   og	   annars	   staðar.	  Miklar	   breytingar	   hafa	   orðið	   á	   högum	   barna	   frá	   því	   sem	   áður	   var	  

(Steinunn	  Bergmann,	  2010).	  

Velferð	  allra	  barna	  er	  ekki	  einungis	  á	  ábyrð	  foreldra	  þeirra	  heldur	  einnig	  samfélagsins.	  

Því	   er	   mikilvægt	   að	   stjórnvöld	   skapi	   samfélag	   þar	   sem	   velferð	   allra	   barna	   sé	   í	   fyrirrúmi	  

(Unicef,	  2013).	  

Áhugi	   höfundar	   hefur	   lengi	   verið	   til	   staðar	   því	   það	   er	   einlæg	   trú	   að	   með	   réttum	  

úrræðum	  og	  forvörnum	  þegar	  kemur	  að	  hverskonar	  vanrækslu	  eða	  ofbeldi	  gagnvart	  börnum	  

sé	  hægt	  að	  breyta	  framtíðarhorfum	  þeirra.	  Því	  var	  viðfangsefni	  í	  lokaverkefni	  náms	  höfundar	  

komið	  í	  ljós	  við	  upphaf	  náms.	  	  

Markmið	   þessarar	   ritgerðar	   er	   að	   ritgerðar	   er	   að	   fjalla	   um	   velferð	   barna	   og	   áhrif	  

ofbeldis	  og	  vanrækslu	  á	  líf	  þeirra.	  Þær	  rannsóknarspuringar	  sem	  lagt	  upp	  með	  að	  svara	  eru	  

þrjár.	  Nr.	  1:	  hvernig	  er	  hægt	  að	  stuðla	  að	  góðum	  alhliða	  þroska	  og	  velferð	  barna?	  Nr.	  2:	  hver	  

er	  staða	  barna	  á	   Íslandi	  með	  tilliti	   til	  ofbeldis	  og	  vanrækslu?	  Nr.	  3:	  Hvernig	  geta	  stjórnvöld	  

stutt	  að	  velferð	  allra	  barna?	  

Í	  kafla	  2	  verður	  rætt	  um	  löggjöf	  varðandi	  réttindi	  barna	  hérlendis	  ásamt	  því	  að	  farið	  verður	  

yfir	  heildarmarkmið	  Barnasáttmála	  Sameinuðu	  þjóðanna.	  	  

Í	  kafla	  3	  verður	  rætt	  um	  fræðilegar	  kenningar	  þegar	  kemur	  að	  velferð	  og	  þroska	  barna.	  Bæði	  

hvað	   stuðlar	   að	   velferð	  þeirra	  og	  hvað	   getur	  unnið	   á	  móti	   því.	   Þar	   verður	   einnig	   farið	   yfir	  

hvað	  er	  skilgreint	  sem	  ofbeldi	  og	  vanræksla,	  ásamt	  þekktum	  afleiðingum	  þess.	  	  

Í	   kafla	   4	   verður	   farið	   yfir	   stöðu	   barna	   hér	   á	   landi	   og	   farið	   yfir	   skýrlsur	   og	   rannsóknir	   sem	  

varpa	   ljósi	   á	  hana.	   Farið	  verður	  yfir	  hvað	  verið	  er	  að	  gera	   til	   að	   stuðla	  að	  velferð	  barna	  af	  

völdum	   stjórnvalda	   og	   hvað	   mælst	   er	   til	   að	   gert	   verði	   til	   úrbóta.	   Í	   kafla	   5	   verða	   svo	  

niðurstöður	  og	  ályktanir	  dregnar.	  

2 Löggjöf	  
Með	   þeim	   breytingum	   sem	   gerðar	   hafa	   verið	   varðandi	   löggjöf	   hefur	   sýn	   samfélagsins	  

varðandi	  barnauppeldi	  breyst	  sem	  hefur	  aukið	  þekkingu	  og	  vitundarvakning	  orðið.	  

Hérlendis	   er	   fjöldi	   stofnana	   sem	   hefur	   það	   markmið	   að	   gæta	   að	   velferð	   og	   hagsmunum	  

barna,	  þar	  er	  bæði	  að	  finna	  ríkisreknar	  stofnanir	  og	  óhóð	  samtök.	  Sá	  fjöldi	  er	  nauðsynlegur	  til	  

að	   hægt	   sé	   að	   vinna	   að	   því	   mikilvæga	   verkefni	   að	   gæta	   velferðar	   barna	   og	   ungmenna.	  

Ofbeldi	  á	  börnum	  sem	  eru	  hjálparlaus	   í	   flestum	  tilfellum	  er	   ímynd	  sem	  bæði	  er	  óviðunandi	  

og	  óskandi	  að	  staðan	  væri	  ekki	  slík.	  Ekki	  verður	  þó	  gert	  lítið	  úr	  öllu	  því	  öfluga	  starfi	  sem	  unnið	  

hefur	  verið	  að	  því	  vissulega	  eru	  börn	  og	  unglingar	  mun	  betur	  sett	  nú	  á	  dögum	  heldur	  en	  fyrir	  

sem	  dæmi	  hálfri	  öld	  vegna	  allra	  þeirra	  breytinga	  sem	  unnist	  hefur	  í	  að	  gæta	  velferðar	  þeirra	  

(Steinunn	  Bergmann,	  2010).	  

Hér	   á	   landi	   var	   stórt	   skref	   tekið	   þegar	   Barnasáttmáli	   Sameinuðuþjóðanna	   var	  

samþykktur	   sem	  hefur	   verið	   hornsteinn	   í	   því	   barnaverndarstarfi	   sem	  unnið	   hefur	   verið	   að	  

ásamt	   því	   að	   vera	   áhrifavaldur	   á	   þá	   löggjöf	   varðandi	   börn	   sem	   ríkjandi	   er	   hérlendis	   í	   dag.	  

Með	  tilkomu	  barnaverndarlaganna	  árið	  2002	  og	  barnalaganna	  árið	  2003,	  alþjóðasamningum	  

varðandi	   réttindi	  og	  velferð	  barna	  ásamt	  aukinni	  áherslu	   innan	  hinna	  ýmsu	  stofnana	  hér	  á	  

landi	  hefur	  mikilvægt	  starf	  unnist	  (Steinunn	  Bergmann,	  2010).	  

2.1 Barnaverndarlög	  
Barnaverndarlög	  sem	  i	  gildi	  eru	  voru	  tekin	  gild	  árið	  2002	  og	  meginhlutverk	  þeirra	  snýr	  að	  því	  

að	   vernda	   rétt	   barnsins	   af	   hálfu	   hins	   opinbera	   þegar	   umönnunaraðilar	   barna	   sinna	   ekki	  

uppeldishlutverki	   sínu	   samkvæmt	   því.	   Í	   barnaverndarlögunum	   er	   tilgreint	   að	   alfarið	   er	  

bannað	  að	  beita	  börn	  ofbeldi	  eða	  hverskonar	   líkamlegum	  refsingum.	  Ofbeldi	  er	  skilgreint	  á	  

þrennan	  hátt	  sem	  nánar	  verður	  komið	  að	  síðar.	  Auk	  þess	  að	  alfarið	  sé	  bannað	  að	  beita	  börn	  

ofbeldi	   er	   tilgreint	   bann	   við	   vanvirðandi	   háttsemi	   gagnvart	   börnum	   (Barnaverndalög	  

nr.80/2002).	  	  

Önnur	  lönd	  voru	  fyrr	  af	  stað	  að	  setja	  bann	  við	  líkamlegum	  refsingum	  í	  löggjöf	  sína,	  en	  

með	   ákvæðum	   í	   bæði	   barnaverndarlögum	   nr.	   80/2002	   og	   barnalögum	   nr.	   76/2003	   var	  

markmiðið	   að	   Ísland	   yrði	   í	   hópi	   þeirra	   landa	   sem	   bannar	   alfarið	   líkamlegar	   refsingar.	   Í	  

barnaverndarlögunum	  er	  tilgreint	  að	  alfarið	  er	  bannað	  að	  beita	  börn	  ofbeldi	  eða	  hverskonar	  

líkamlegum	  refsingum.	  Barn	  er	  skilgreint	  sem	  einstaklingur	  sem	  ekki	  hefur	  náð	  18	  ára	  aldri,	  

þó	   eru	   ráðstafanir	   sem	   byggðar	   eru	   á	   grundvelli	   laganna	   verið	   framlengdar	   til	   tvítugs	  

(Barnaverndalög	  nr.80/2002).	  

Lögin	   eru	   viðamikil	   og	   snerta	   á	   öllum	   þáttum	   sem	   snúa	   að	   velferð	   barns.	   Í	   2.gr	  

ofangreindra	  laga	  er	  tilgreint	  að	  tryggja	  skuli	  börnum	  nauðsynlega	  aðstoð	  sem	  og	  foreldrum	  

stuðning	   í	   uppeldishlutverki	   sínu.	   Ef	   það	   dugar	   ekki	   til	   þá	   eru	   ákvæði	   sem	   snúa	   að	   því	   að	  

beita	   annars	   konar	   úrræðum	   sem	   hafa	   vernd	   barns	   að	   leiðarljósi	   (Barnaverndalög	  

nr.80/2002).	  

2.2 Barnalög	  
Núverandi	  barnalög	  voru	  tekin	  í	  gildi	  árið	  2003	  og	  sama	  má	  segja	  um	  þau	  og	  fyrrnefnd	  lög.	  

Þau	  eru	  víðtæk	  varðandi	  réttindi	  og	  velferð	  barna.	  Í	  1	  gr.	  laganna	  eru	  réttindi	  og	  vernd	  þeirra	  

tilgreind.	  Þar	  á	  meðal	  er	  tilgreindur	  réttur	  þeirra	  til	  að	  lifa	  og	  þroskast.	  Að	  þau	  njóti	  verndar,	  

umönnunar	   og	   njóti	   annara	   réttinda	   í	   samræmi	   við	   aldur	   sinn	   og	   þroska	   og	   að	   ekki	  megi	  

mismuna	   þeim	   á	   neinn	   hátt.	   Þar	   er	   tilgreint	   að	   það	   sé	   óheimilt	   með	   öllu	   að	   beita	   barn	  

einhverskonar	  ofbeldi	  eða	  vanvirðandi	  hegðun	  (Barnalög	  nr.76/2003).	  

Hagmunir	  barns	  skulu	  ávallt	  vera	  í	  forgangi	  þegar	  teknar	  eru	  ákvarðanir	  sem	  snúa	  að	  

þeim	  og	  að	  barn	  hafi	  rétt	  á	  að	  láta	  skoðanir	  sínar	  í	  ljós	  og	  tekið	  skuli	  tillit	  til	  þeirra	  í	  samræmi	  

við	  aldur	  og	  þroska	  þeirra.	  Í	  28	  gr.	  laganna	  kemur	  fram	  að	  foreldrum	  beri	  að	  annast	  barn	  sitt,	  

virða	  það	  og	  sýni	  því	  umhyggju.	  Sinni	  forsjár-‐	  og	  uppeldisskyldum	  með	  hag	  og	  þarfir	  barns	  að	  

leiðarljósi.	   Forsjárskyldur	   foreldra	   fela	   í	   sér	   að	   vernda	  barn	   sitt	   fyrir	   hverskyns	  ofbeldi	   eða	  

vanvirðandi	  háttsemi.	  Auk	  þess	  er	  tilgreint	  í	  sömu	  grein	  að	  barn	  eigi	  rétt	  á	  umgengni	  við	  báða	  

foreldra	  sína,	  njóta	  verndar	  og	  stuðnings	  þeirra	  beggja	  (Barnalög	  nr.76/2003).	  

2.3 Barnasáttmáli	  Sameinuðu	  þjóðanna	  

Megin	   inntak	   barnaverndarstarfs	   hérlendis	   byggir	   á	   Barnsáttmála	   Sameinuðu	   þjóðanna.	  

Barnasáttmálinn	   er	   einn	   af	   stæðstu	   samningum	   sem	   gerður	   hefur	   verið	   og	   eru	   í	   gildi	   í	  

heiminum.	  Fjöldi	   ríkja	  er	  aðili	  að	  honum	  og	  snýst	  samningurinn	  um	  réttindi	  barna	  þar	  sem	  

verndun	   á	   börnum	   er	   aðalsjónarmiðið.	   Í	   barnasáttmálanum	   eru	   42	   ákvæði	   sem	   fjalla	  

almennt	  um	  vernd	  og	  umönnun	  barna.	  Þau	  meginmarkmið	  sem	  koma	  fram	  eru	  réttur	  barna	  

til	   að	   lifa	   sem	   felur	   í	   sér	   að	  þau	  hafi	   aðgang	  að	   læknisþjónustu,	  hafi	   nóg	  að	  borða	  og	  hafi	  

húsaskjól.	   Að	   þau	   hafi	   rétt	   til	   að	   þroskast	   og	   læra	   og	   hafi	   því	   aðgang	   að	   menntun	   og	  

frístundum.	  Réttur	  þeirra	   til	   trúfrelsis,	   frelsi	   til	   sjálfstæðrar	  hugsunar	  og	  geti	   leikið	  sér.	  Þau	  

eru	   þátttakendur	   í	   samfélaginu	   og	   því	   skuli	   skoðanir	   þeirra	   vera	   virtar	   og	   hlustað	   á	   þau.	  

Jafnframt	  skulu	  þau	  njóta	  verndar	  fyrir	  hverskonar	  ofbeldi,	  vanrækslu,	  misnotkun	  og	  kúgun.	  

Börn	   eiga	   rétt	   á	   að	   alast	   upp	   hjá	   fjölskyldu	   sinni,	   njóta	   ástar	   og	   öryggis.	   Þeim	   séu	   veitt	  

tækifæri	   til	  að	  móta	   jákvæða,	  heilsteypta	  sjálfsmynd	   í	  umhverfi	  þar	  sem	  réttindi	  þeirra	  eru	  

virt.	  Réttur	  barna	  til	  að	  njóta	  umgengni	  við	  báða	  foreldra	  sína	  og	  fjölskyldu.	  Sérstaklega	  skal	  

það	  tilgreint	  að	  2.gr	  snýr	  að	  jafnræði,	  nánar	  tiltekið	  að	  bannað	  sé	  að	  mismuna	  börnum	  eftir	  

kynþætti,	  tungumáls,	  fötlunar	  eða	  vegna	  stöðu	  eða	  athafna	  foreldra	  þeirra.	  Í	  3.gr	  sáttmálans	  

er	   tiltekið	   að	  hagur	  barns	   skal	   ávallt	   vera	   í	   forgangi	   og	   að	  allar	   ákvarðanir	   sem	   teknar	   eru	  

varðandi	  barn	  skuli	   teknar	  með	  það	   í	  huga	  hvað	  best	  sé	   fyrir	  barnið.	  Ríkjandi	   lög	  og	  reglur	  

séu	  í	  gildi	  varðandi	  vernd	  og	  umönnun	  barna	  og	  að	  stofnanir	  fari	  eftir	  þeim	  lögum	  og	  reglum.	  

Sérstök	  nefnd	  var	  stofnuð	  til	  að	  sjá	  til	  og	  fylgjast	  með	  hvort	  réttindum	  þessum	  sé	  framfylgt	  í	  

þeim	  aðildaríkjum	  sem	  sáttmálinn	  nær	  til	  (Barnasáttmálinn,	  e.d.).	  

2.4 Barnaverndarstofa	  
Barnaverndarstofa	  hefur	  það	  markmið	  að	  vinna	  að	  því	  að	  samhæfa	  og	  efla	  barnaverndarstarf	  

á	   landinu.	   Hún	   hefur	   jafnframt	   eftirlit	   með	   starfi	   barnaverndanefnda	   á	   landinu.	  

Meginhlutverk	   barnaverndarstofu	   greinist	   í	   tvö	   svið,	   annars	   vegar	  margvísileg	   viðfangsefni	  

sem	   snúa	   að	   starfsemi	   barnaverndarnefnda	   landsins	   og	   hefur	   yfirumsjón	   og	   sinnir	   eftirliti	  

varðandi	  rekstur	  sérhæfðra	  meðferðarheimila	  fyrir	  börn.	  Jafnframt	  er	  veitt	  ráðgjöf	  varðandi	  

úrlausn	  mála	  og	  sinnir	  hún	  fræðslu	  um	  barna-‐	  og	  fjölskylduvernd.	  Barnaverndastofa	  á	  einnig	  

að	   sjá	   um	   að	   koma	   á	   framfæri	   upplýsingum	   og	   fræðslu	   bæði	   til	   almennings	   og	   fagfólks	  

(Barnaverndarstofa,	  e.d.).	  

Stuðningsúrræði	  á	  vegum	  Barnaverndarstofu	  er	  margskonar	  og	  þegar	  úrræði	  er	  valið	  er	  það	  

gert	   í	  bæði	  samráði	  við	  barn	  og	  foreldra	  eða	  forsjáraðila.	  Þegar	  valið	  er	  stuðningsúrræði	  er	  

að	  fyrstu	  skoðað	  hver	  staða	  barnsins	  eða	  þá	  fjölskyldunnar	  er	  í	  hverju	  tilfelli.	  Úrræðið	  þarf	  að	  

henta	   hverjum	   og	   einum	   og	   rík	   áhersla	   er	   lög	   á	   það	   þegar	   búið	   er	   að	   greina	   hverskonar	  

úrræði	  verður	  fyrir	  valinu.	  Úrræði	  Barnarverndarstofu	  eru	  sérhæfð	  meðferðarúrræði,	  önnur	  

stuðningsúrræði	  eru	  á	  vegum	  sveitarfélag	   landsins.	  Þar	  erum	   fjölbreytt	  úrræði	  að	   ræða	  en	  

getur	  það	  farið	  eftir	  hvað	  er	   í	  boði	  á	  hverju	  stað.	  Þegar	  frekari	  úrræða	  er	  þörf	  eru	  sérhæfð	  

meðferðarúrræði	  í	  boði	  hjá	  Barnaverndarstofu	  (Barnaverndarstofa,	  e.d.).	  

Rætt	  hefur	  verið	  um	  lagaumgjörðina	  og	  barnasáttmálann	  hér	  að	  ofan,	  sem	  gefur	  yfirsýn	  á	  

þann	   ramma	   sem	  hefur	   verið	   settur	   af	   stjórnvöldum	  varðandi	   að	   gæta	   réttar	   og	   velferðar	  

barna.	   Í	   næsta	   kafla	   verður	   fjallað	   um	   fræðilegar	   kenningar,	   bæði	   varðandi	   uppbyggilega	  

þætti	   í	   uppeldi	   og	   kenningar	   sem	   leitast	   við	   að	   útskýra	   hvað	   getur	   valdið	   ofbeldi	   og	  

vanrækslu.	  Í	  kafla	  4	  verður	  svo	  fjallað	  um	  hvernig	  sú	  lagaumgjörð	  sem	  ríkjandi	  er	  styður	  við	  

velferð	  barna	  ásamt	  því	  hvað	  stjórnvöld	  þurfa	  að	  gera	  betur	  í	  varðandi	  velferð	  barna.	  

3 Fræðilegar	  kenningar	  
Í	  þessum	  kafla	  verður	  farið	  yfir	  hvað	  talið	  er	  stuðla	  að	  velferð	  barna	  þegar	  litið	  er	  til	  uppeldis	  

og	  þeirra	  aðstæðna	  sem	   líf	  þeirra	  mótast	  af.	  Hvaða	  þættir	  hafa	  áhrif	  á	  velferð	  barna	  hefur	  

verið	   algengt	   viðfangsefni	   rannsókna	   í	   áratugi,	   í	   framhaldi	   af	   því	   hefur	   skapast	   dýrmæt	  

þekking	  sem	  hefur	  haft	  áhrif	  á	  allar	  þær	  breytingar	  sem	  orðið	  hafa	  í	  þessum	  málaflokki.	  

Sú	   kenning	   sem	   byrjað	   verður	   á	   í	   þessum	   kafla	   er	   uppeldiskenning	   Diönu	   Baumrind	   um	  

leiðandi	  uppeldi.	  Talið	  er	  áhrifamikið	  hverskonar	  uppeldi	  barn	  fær	  varðandi	  framtíðarhorfur	  

þess	   (Baumrind,	   1971).	   Þar	   að	   auki	   verður	   fjallað	   um	   vistfræðikenningu	   Bronfenbrenners.	  

Kenning	  Bronfenbrenners	  byggir	  á	  heildarsýn	  því	  hún	  tekur	  til	  allra	  þeirra	  misjöfnu	  þátta	  í	  líf	  

einstaklings	  sem	  hefur	  áhrif	  á	  þroska	  og	  færni	  barns	  (Bronfenbrenner,	  1979).	  	  

Síðar	  verður	  fjallað	  um	  kenningar	  er	  snúa	  að	  því	  hvað	  er	  talið	  að	  valdi	  því	  að	  börn	  séu	  

beitt	   ofbeldi	   og/eða	   vanrækslu,	   fjöldi	   kenninga	   er	   til	   staðar	   sem	   leitast	   við	   að	   útskýra	  

orskaðir	  þess.	  En	  hvorki	   kenningar	  né	  einstaklingsþættir	   geta	   fyllilega	  útskýrt	  hvað	  orsakar	  

ofbeldi	   og/eða	   vanrækslu.	   Í	   flestum	   tilfellum	   er	   talað	   um	   áhættuþætti	   sem	   kenningar	   og	  

rannsóknir	   hafa	   gefið	   innsýn	   í,	   vissir	   áhættuþættir	   sem	   geta	   stuðlað	   að	   ofbeldi	   gagnvart	  

börnum.	  Miller-‐Perrin	  og	  Perrin	  (2007)	  ræddu	  ítarlega	  um	  þann	  fjölda	  kenninga	  sem	  leitast	  

við	   að	   útskýra	   hvað	   getur	   valdið	  misbresti,	   þar	   á	  meðal	   uppeldi.	   Rætt	   verður	   um	   hvernig	  

nokkrar	   af	   þeim	   kenningum	   leitast	   við	   að	   veita	   innsýn	   á	   orsakir	   þess.	   Fjallað	   verður	   um	  

samfélagslegar	  kenningar,	  kenning	  um	  formgerðarþætti	  fjölskyldu,	  álagskenningu,	  kenningu	  

um	  félagslegt	  taumhald,	  vistfræðilíkan	  Belskys	  ásamt	  tengslakenningu	  Bowlbys.	  



12	  

3.1 Verndandi	  uppeldisþættir	  

Kenning	  Diana	  Baumrind	  varðandi	  leiðandi	  uppeldi	  byggir	  á	  þremur	  megin	  þáttum	  varðandi	  

það	   hvernig	   þeir	   hafa	   áhrif	   og	   sýna	   sig	   í	   uppeldi	   barna.	   Baumrind	   talar	   um	   viðurkenningu	  

foreldra	  gagnvart	  börnum	  sínum,	  hvernig	  hegðunarstjórun	  þau	  beita	  í	  uppeldi	  barna	  sinna	  og	  

að	  síðustu	  hvernig	  stuðningur	   foreldra	  hefur	  áhrif	  á	  hvernig	  börn	  aðlagast	   í	   lífinu	  og	  hæfni	  

þeirra.	  Með	  stuðningi	  er	  vísað	  til	  þess	  hvort	  foreldrar	  styðji	  við	  börn	  sín	  ásamt	  því	  að	  veita	  

þeim	  hvatningu.	  Með	  viðurkenningu	  er	  vísað	  til	  þess	  hvort	  foreldrar	  hvetji	  börn	  sín	  til	  að	  tjá	  

eigin	   hugmyndir,	   skoðanir	   og	   tilfinningar.	   Þetta	   sýnir	   sig	   líka	   í	   því	   hvort	   þau	   taki	   mark	   á	  

hugmyndum	  þeirra	  og	   sýni	   þeim	  virðingu.	   Þeir	   foreldrar	   sem	  beita	   sálrænni	   stjórnun,	   sem	  

Baumrind	  talar	  um	  að	  sé	  andstæða	  viðurkenningar,	  beita	  börn	  sín	  oft	  ásökunum	  sem	  og	  að	  

gera	  lítið	  úr	  þeirra	  skoðunum	  og	  hugmyndum.	  Gagnrýna	  börn	  sín	  stöðugt	  og	  stjórnast	  með	  líf	  

þeirra.	  Með	  hegðunarstjórun	  er	  vísað	  til	  þess	  hvernig	  foreldrar	  stjórna	  hegðun	  barna	  sinna,	  

dæmi	  um	  slíkt	  er	  að	  setja	  skýr	  mörk	  um	  hvað	  leyfilegt	  er	  og	  hvað	  ekki,	  og	  svo	  hvort	  þau	  fylgi	  

því	  eftir.	  Sálræn	  stjórnun	  og	  hegðunarstjórnun	  er	  mjög	  ólíkar	  aðferðir,	  því	  sálrænni	  stjórnun	  

er	  	  beint	  að	  tilfinningum	  barns	  en	  hegðunarstjórnun	  að	  hegðun	  barns	  (Baumrind,	  1971).	  

Þeir	  áhrifaþættir	  sem	  voru	  nefndir	  eru	  taldir	  mikilvægir	  í	  uppeldi	  barna	  en	  Baumrind	  

taldi	   ásamt	   þeim,	   að	   þær	   uppeldisaðferðir	   sem	   börn	   alast	   upp	   við	   séu	   ekki	   síður	  

áhrifamikilar.	   Baumrind	   setti	   fram	   þrjár	   mismunandi	   skilgreiningar	   á	   uppeldisaðferðum	  

foreldra.	  Þær	  mismunandi	  uppeldisaðferðir	  eru,	   skipandi	  uppeldi	   (e.authoritative),	   leiðandi	  

uppeldi	   (e.authoritative)	   og	   eftirlátssamt	   uppeldi	   (e.permissive).	   Síðar	   var	   fjórða	   flokk	  

uppeldisaðferða	   bætt	   við	   af	   Maccoby	   og	   Martin	   sem	   var	   skilgreindur	   sem	   afskiptalaust	  

uppeldi	  (e.neglectful).	  Ofangreindir	  flokkar	  eru	  mismunandi	  og	  ekki	  með	  því	  sagt	  að	  foreldrar	  

séu	  ávallt	   bundnir	   við	  bara	  einn	   flokk,	  heldur	  er	   talið	   algengara	  að	   foreldrar	  notist	   við	   tvo	  

flokka	  í	  sínu	  uppeldi.	  En	  þessar	  fjórar	  mismunandi	  uppeldisaðferðir	  eru	  mjög	  ólíkar	  og	  talið	  er	  

að	  þær	  hafi	  afar	  ólík	  áhrif	  á	  þroska	  barna	  (Baumrind,	  1971).	   	   	   	   	  

Einkenni	   skipandi	   foreldrar	   eru	   að	   vilja	   stjórna	   hegðun	   barns	   sinna	   og	   dæma	  bæði	  

hegðun	  þeirra	  og	  viðhorf	  ef	  þau	  samræmast	  ekki	  þeirra	  eigin	  hugmyndum.	  Að	  auki	  gera	  þeir	  

lítið	  úr	  börnum	  sínum	  með	  niðurlægjandi	  framkomu	  eða	  orðum	  og	  brjóta	  niður	  sjálfstraust	  

þeirra.	  Foreldrar	  hafa	  oft	  á	  tíðum	  ákveðnar	  skoðanir	  varðandi	  uppeldi	  barna	  sinna	  sem	  geta	  

hafa	  skapast	  af	  þeirra	  eigin	  uppeldi.	  Lítll	  sveigjanleiki	  er	  oft	  gagnvart	  þeirra	  viðhorfum,	  telja	  

að	  börnin	  þeirra	  eigi	  að	  fara	  eftir	  því	  sem	  þeir	  segja	  og	  hlýða	  því	  án	  þess	  að	  það	  sé	  útskýrt	  

hvers	  vegna.	  Börnin	  búa	  við	  lítinn	  sveigjanleika	  vegna	  þess	  og	  ef	  reglur	  sem	  foreldrar	  þeirra	  

setja	  eru	  brotnar	  fylgja	  því	  refsingar	  (Baumrind,	  1971).	  

Einkenni	   leiðandi	   foreldrar	   eru	   að	   þeir	   leiðbeina	   börnum	   sínum	   af	   skynsemi	   og	   af	  

gætni.	  Taka	  tillit	  til	  bæði	  skoðana	  og	  sjónarmiða	  barna	  sinna,	  ásamt	  því	  að	  taka	  tillit	  til	  þess	  

þegar	  reglur	  eru	  settar.	  Með	  því	  móti	  eru	  börnum	  ekki	  settar	  takmarkanir	  og	  börn	  læra	  að	  tjá	  

eigin	  skoðanir	  og	  langanir.	  Foreldrar	  vinna	  að	  því	  að	  standa	  við	  það	  sem	  þeir	  segja	  börnum	  

sínum	   ásamt	   því	   að	   framfylgja	   þeim	   reglum	   sem	   settar	   voru.	   Með	   því	   er	   stutt	   við	   þá	  

eiginleika	  sem	  börnin	  hafa	  ásamt	  því	  að	  kröfur	  foreldra	  um	  þroskaða	  og	  æskilega	  hegðun	  er	  

til	   staðar.	   Foreldrarnir	   styðja	   við	   börn	   sína	   og	   hvetja	   áfram	  með	   kærleik	   og	   uppbyggilegri	  

leiðsögn.	  Slíkt	  uppeldi	  gefur	  góða	   raun	  varðandi	   stuðning	  og	  geðeflingu	  barna.	  Börn	  þeirra	  

alast	  ofast	  upp	  vingjarnleg	  og	  eiga	  auðvelt	  með	   félagsleg	   samskipti,	  hvort	   sem	  er	  við	  börn	  

eða	   fullorðna.	   Þau	   hafa	   trú	   á	   sjálfum	   sér,	   eru	   sjálfstæð	   og	   hafa	   gott	   sjálfsmat	   (Baumrind,	  

1971).	   	  

Einkenni	  eftirlátssamra	  foreldrar	  eru	  ólík	  þeim	  tveim	  sem	  áður	  voru	  nefnd.	  Refsingar	  

eru	  sjaldan	  eða	  aldrei	  notaðar,	  hvorki	  á	  uppbyggilegan	  né	  neikvæðan	  hátt.	  Í	  stað	  þess	  stjórna	  	  

eða	  taka	  ábyrð	  á	  hegðun	  og	  óskum	  barna	  sinna,	  gera	  þeir	  litlar	  eða	  engar	  kröfur	  um	  hegðun	  

og	  sjálfsstjórn	  barna	  sinna.	  Börn	  stjórna	  frítíma	  sínum	  sjálf	  því	  litlar	  sem	  engar	  reglur	  eru	  til	  

staðar	  og	  þau	  eiga	  oft	  á	  tíðum	  erfitt	  með	  sjálfsstjórn	  (Baumrind,	  1971).	  Foreldrar	  hvetja	  börn	  

sín	  til	  að	  taka	  sjálf	  ákvarðanir	  sem	  snerta	  líf	  þeirra	  óháð	  því	  hvort	  þau	  hafi	  skilning	  eða	  þroska	  

til	  þess	  að	  vera	  fær	  um	  það.	  Skortur	  verður	  því	  á	  tilskyldum	  stuðning	  og	  leiðsögn	  við	  mótun	  

gildismats	  og	  viðhorfa.	  Framkoma	  foreldranna	  er	  oft	  á	  tíðum	  á	  jafningjagrundvelli	  sem	  gerir	  

það	  að	  verkum	  að	  þau	  gefa	  frá	  sér	  foreldravaldið	  (Baumrind,	  1971).	  	   	  

Einkenni	  afskiptalausra	  foreldra	  eru	  að	  þeir	  eru	  hvorki	  skipandi	  né	  setja	  kröfur	  á	  börn	  

sín.	  Börnum	  er	  sýnd	  lítil	  hlýja	  eða	  stuðningur	  í	  samskiptum	  þeirra	  og	  foreldar	  í	  litlu	  eða	  engu	  

tilfinningalegu	  sambandi	  við	  þau.	  Foreldrar	  sjá	  um	  að	  sinna	  helstu	  grunnþörfum	  barnanna	  en	  

hafa	   lítið	   önnur	   samskipti	   við	   þau	   eða	   taka	   þátt	   í	   félagslífi	   þeirra.	   Áhugalaus	   varðandi	  

skoðanir	  þeirra,	   tilfinningar	  og	   langanir.	  Börn	  sem	  alast	  upp	  við	  slíkt	  uppeldi	  geta	  átt	  erfitt	  

með	   að	   tengjast	   öðrum	   tilfinningasamböndum	   síðar	   	   á	   lífsleiðinni	   ásamt	   því	   að	   hafa	   oft	  

lélegri	   sjálfsmynd	  og	   eiga	   frekar	   við	   námsörðugleika	   að	   stríða	   (Sigrún	  Aðalbjarnardóttir	   og	  

Kristjana	  Stella	  Blöndal,	  2005).	  

Vistfræðikenning	   Bronfenbrenners	   gefur	   sýn	   á	   það	   hvernig	   þroskaferli	   einstaklings	  

skýrist	  af	  samspili	  milli	  einstaklings	  og	  umhverfis	  hans,	  hvernig	  félagsleg	  áhrif	  hafa	  áhrif	  á	  líf	  

einstakling	   og	   líðan	   að	   auki	   þeirrar	   víxlverkunar	   sem	   það	   hefur	   á	   einstaklinginn	   að	   verka	  

virkur	  þátttakandi	   í	   eigin	  þroska	  og	  áhrif	   umhverfisins	   á	  þann	  þroska.	  Áhrif	   umhverfisins	   á	  

þroska	  einstaklings	  má	  finna	  frá	  foreldum,	  skóla	  og	  samfélaginu	  (Bronfenbrenner,	  1979).	  	  

Mikilvægt	  er	  að	  samspil	  þessa	  nærkerfa	  gangi	  vel	   til	  að	  stuðla	  að	   jákvæðum	  þroska	  

barna	  (Bronfenbrenner	  og	  Morris,	  1998).	  Sú	  hugmynd	  að	  allir	  þessi	  þættir	  hafi	  áhrif	  á	  þroska	  

einstaklings	  bendir	   til	  þess	  að	  mikilvægt	   sé	  að	  greina	  hvað	  það	  er	   sem	  veldur	  þegar	  hlutia	  

barna	   gengur	   vel	   á	  meðan	   öðrum	   síður.	   Þegar	   skoða	   á	   það	   sem	   ekki	   gengur	   vel,	   þarf	   að	  

skoða	   í	   hve	   langan	   tíma	   og	   í	   hve	   miklu	   magni	   barn	   hefur	   búið	   við	   neikvæð	   áhrif	   á	   milli	  

þessara	  þátta.	  Hve	   langur	  sá	  tími	  er	  og	  aldur	  barns	  hefur	   líka	  áhrif	  á	  þroska	  þess,	  auk	  þess	  

hve	  sterk	  þau	  neikvæðu	  áhrif	  eru.	  Því	  yngra	  sem	  barn	  er,	  því	  meiri	  hætta	  er	  á	  neikvæðum	  

áhrifum	  á	  þroska	  (Bronfenbrenner	  og	  Evans,	  2000).	  

Brofenbrenner	   gefur	  með	  kenningu	   sinni	   sýn	  á	  þá	  áhættuþætti	   og	   verndandi	  þætti	  

sem	   hafa	   samverkandi	   áhrif	   og	   tengsl	   einstaklings-‐	   og	   umhverfisþátta	   á	   þroska	   barna.	  

(Bronfenbrenner,	   1979).	   Kenningin	   gerir	   ráð	   fyrir	   að	   þroski	   eigi	   sér	   stað	   innan	   fimm	   kerfa	  

sem	   umlykja	   barnið	   í	   þroska	   þess;	   nærkerfi	   (e.	  microsystems),	  miðkerfi	   (e.	  mesosystems),	  

stofnanakerfi	   (e.	   exosystems),	   heildarkerfi	   (e.	  macrosystems)	  og	   lífkerfi	   (e.	   chronosystems)	  

(Bronfenbrenner,	  1979;	  Bronfenbrenner	  og	  Evans,	  2000).	  	  

Með	  nærkerfinu	  er	  átt	  við	  nánasta	  umhverfi	  barnsins,	  þá	  sem	  það	  tengist	  og	  standa	  

því	  næst,	  svo	  sem	  foreldra,	  systkini,	  skólafélaga	  og	  kennara.	  Hver	  einstaklingur	  er	   í	  fleiri	  en	  

einu	   nærkerfi	   á	   sama	   tíma	  og	   eftir	   því	   sem	  einstaklingur	   eldist	   fer	   viðkomandi	   að	   tilheyra	  

fleiri	   kerfum	  á	   sama	   tíma.	   Fyrstu	  æviárin	   er	   barn	  mestmegins	   í	   kringum	   fjölskyldu	   sína	   og	  

þegar	   skólaganga	   þess	   hefst,	   þarf	   barn	   að	   læra	   að	   fara	   á	  milli	   þessara	  mismunandi	   kerfa.	  

Samhliða	   því	   verða	   kerfin	   ólíkari	   og	   getur	   reynt	   meira	   á	   að	   þau	   vinni	   vel	   saman.	   Á	  

unglingsaldri	  verða	  fleiri	  kerfi	   til	   staðar	   í	   formi	  vinahópa	  og	   í	  gegnum	  tómstundir	  sem	  barn	  

stundar.	  Mikilvægt	  er	  að	  til	  þess	  að	  gagnkvæm	  samskipti	  verði	  innan	  þessara	  nærkerfa	  sem	  

eru	   í	   kringum	  barnið,	   að	   samskiptin	   sem	  eiga	   sér	   stað	  veiti	   barninu	  góð	   tengsl,	   hvatningu,	  

kærleik	   og	   leiðsögn	   (Bronfenbrenner,	   1979).	   Þrátt	   fyrir	   mikilvægi	   þess,	   þá	   hefur	   hver	  

einstaklingur	   sín	   persónulegu	   einkenni	   sem	   hafa	   með	   möguleika	   þess	   að	   gera,	   ásamt	  

takmörkunum.	  Að	  því	   sögðu	  má	   telja	   að	  þegar	   á	  unglingsaldur	   er	   komið	   sé	  hegðun	  þeirra	  

mótuð	   af	   þeim	  möguleikum	   sem	   þeir	   standa	   frammi	   fyrir,	   val	   sem	  mótast	   af	   þeirra	   eigin	  

áhuga	  og	  gildismati	  sem	  mótast	  af	  þeim	  reglum	  sem	  til	  staðar	  eru	   í	  samfélaginu	  á	  hverjum	  

tíma	   og	   hefur	   einnig	   áhrif	   á	   þroskaferli	   einstaklings	   (Bonino,	   Cattelino	   og	   Ciairano,	   2005).	  

	   Þau	   samskipti	   sem	  eiga	   sér	   stað	   innan	   nærkerfisins	   hafa	  mikið	   vægi	   við	   næsta	   lag,	  

miðkerfið.	  Til	  að	  gagnvirknin	  gangi	  vel	  er	  mikilvægt	  samkvæmt	  Bronfenbrenner	  að	  þessi	  kerfi	  

virki	  vel	  saman.	  Grunnurinn	  að	  því	  er	  lagður	  í	  nærkerfi	  barns	  og	  því	  eru	  samskipti	  við	  foreldra	  

mikilvæg	   ásamt	   þvi	   að	   samskipti	   foreldra	   og	   skóla	   gangi	   vel	   til	   að	   stuðla	   að	   því	   að	   barn	  

aðlagist	  vel	  og	  eykur	  líkur	  á	  betri	  námsframvindu.	  Annað	  sem	  talið	  er	  mikilvægt	  er	  að	  tengsl	  

foreldra	  og	  vina	  barns	  séu	  jákvæð	  því	  með	  hækkandi	  aldri	  þá	  eiga	  ungmenni	  til	  að	  draga	  sig	  

frá	   fjölskyldu	  sinni	  og	  samskipti	   við	  vini	  verður	   stærri	  þáttur	   í	   lífi	  ungmenna.	  Þegar	   jákvæð	  

tengsl	  eru	  til	  staðar	  á	  milli	  ungmenna	  og	  foreldra	  er	  það	  talið	  minnka	  líkur	  á	  því	  að	  ungmenni	  

verði	   fyrir	  áhrifum	  vina	   sem	  stangast	  á	  við	  það	  sem	  ungmenni	  er	  alið	  upp	  við.	  Þegar	  þessi	  

tengsl	  eru	  góð	  muni	  það	  minnka	  líkur	  á	  ýmiskonar	  hegðunarvanda.	  (Bronfenbrenner,	  1986,	  

2006).	  	  

Miðkerfið	   er	   svo	   umvafið	   stofnanakerfi,	   en	  með	   því	   er	   átt	   við	   allar	   þær	   stofnanir	   í	  

samfélaginu	  sem	  hafa	  áhrif	  á	  þroska	  og	  velferð	  allra	  einstaklinga	  þess,	  áhrif	  sem	  einstaklingar	  

finna	  ekki	  beint	  fyrir	  en	  hafa	  mótunaráhrif	  samhliða	  því	  hvaða	  reglur,	  tækifæri	  og	  möguleikar	  

eru	  í	  boði.	  Utan	  um	  öll	  þessi	  kerfi	  er	  svokallað	  heildarkerfi	  sem	  hefur	  að	  geyma	  þætti	  eins	  og	  

menningu	   samfélagsins	   og	  þau	   gildismöt	   sem	   ríkjandi	   eru,	   viðhorf	   samfélagsins	   og	   í	   þessu	  

eru	   talin	   mikilvæg	   þau	   viðhorf	   sem	   ríkjandi	   eru	   varðandi	   börn	   og	   ungmenni,	   ásamt	  

stjórnarkerfi	   landsins.	   Þau	  mótunaröfl	   sem	   til	   staðar	  eru	   í	   heildarkerfinu	  hafa	   áhrif	   á	  þann	  

þroska	  og	  aðstæður	  sem	  til	   staðar	  verða	   í	  nærkerfinu,	  því	  verður	  að	   líta	   til	  þess	  að	  áhrif	  á	  

þroska	   og	   aðstæður	   eru	   mun	   víðtækari	   en	   bara	   þau	   sem	   verða	   í	   nærkerfinu	  

(Bronfenbrenner,	  1979).	  Lífkerfið	  gengur	  í	  raun	  þvert	  á	  hin	  kerfin	  og	  nær	  yfir	  þau	  áhrif	  sem	  

verða	   vegna	   skammtímabreytinga	   eða	   atvika	   í	   lífi	   barnsins	   og	   umhverfi,	   sem	   hafa	   áhrif	   á	  

þroskann.	  Þar	  má	  meðal	  annars	  nefna	   innri	  og	  ytri	  breytingar	   sem	   fylgja	  auknum	  þroska	  á	  

unglings	  árum	  svo	  sem	  fjölskyldugerð	  og	  efnahagslega	  stöðu	  (Bronfenbrenner,	  1994).	  

3.2 Kenningar	  sem	  taldar	  eru	  útskýra	  skort	  á	  verndandi	  þáttum	  

Samfélagslegar	   kenningar	   byggja	   á	   útskýringum	   á	   ofbeldi	   frá	   því	   sjónarhorni	   að	   taka	   þurfi	  

tillit	   til	   allra	   þeirra	   félagslegu	   og	  menningarlegu	   aðstæðna	   sem	   stuðlað	   geta	   að	   eða	   aukið	  

geta	   líkur	   á	   ofbeldi	   og	   árásargjörnum	   samskiptum	   í	   fjölskyldum.	   Það	   sé	   í	   raun	   algengt	   og	  

samfélagslega	   samþykkt	   sem	   hluti	   af	   fjölskyldulífi.	   En	   hvers	   vegna	   er	   það	   svo?	   Það	   hafa	  

kenningar	  leitast	  eftir	  að	  útskýra,	  greindur	  hefur	  verið	  fjöldi	  formgerðaþátta	  sem	  gera	  það	  að	  

verkum	  að	  notast	  er	   við	  árásargjörn	   samskipti,	  bæði	  með	  orðum	  og	   í	   formi	  ofbeldis.	   Farið	  

verður	  yfir	  nokkrar	  af	  þessum	  félagslegu	  kenningum	  sem	  reyna	  að	  varpa	  ljósi	  á	  orsök	  ofbeldi	  

gegn	  börnum	  (Miller-‐Perrin	  og	  Perrin,	  2007).	  

Kenning	   sem	   byggir	   á	   formgerðarþáttum	   fjölskyldu	   miðar	   að	   því	   að	   það	   séu	   fleiri	  

formgerðaþættir	  sem	  gera	  það	  að	  verkum	  að	  sumar	  fjölskyldur	  eru	  líklegri	  til	  að	  beita	  ofbeldi	  

en	   aðrar.	   Þrír	   megin	   þættir	   eru	   tilgreindir,	   í	   fyrsta	   lagi	   eykur	   það	   líkurnar	   á	   ofbeldi	   ef	  

fjölskyldan	  eyðir	  miklum	  tíma	  saman.	  Mikil	  spenna	  í	  samskiptum	  fjölskyldumeðlima	  er	  annar	  

þáttur	  sem	  talinn	  er	  auka	  líkur	  á	  ofbeldi.	  Svo	  í	  þriðja	  lagi	  er	  valdaójafnvægi	  innan	  fjölskyldu	  

áhættuþáttur,	  þeir	  valdameiri	  taki	  út	  spennu	  og	  gremju	  á	  þeim	  valdaminni	  og	  sem	  geta	  ekki	  

svarað	  fyrir	  sig.	  Mikilvægt	  er	  að	  muna	  að	  börn	  geta	  ekki	  valið	  hverja	  þau	  eiga	  samskipti	  við	  

eða	  ekki.	   Friðhelgi	  heimilisins	  gerir	  það	  auðveldara	  að	   fela	  það	  sem	  gengur	  á	   innan	  veggja	  

þess	   sem	  hefur	   áhrif	   á	   að	   oft	   er	   erfiðara	   að	   vernda	   börn.	   Foreldrar	   hafa	   töluvert	   svigrúm	  

varðandi	  uppeldi	  á	  börnum	  sínum,	  svigrúm	  sem	  er	  ekki	  endilega	  í	  boði	  á	  öðrum	  sviðum	  í	  lífi	  

einstaklinga.	  Ef	  illa	  gengur	  geta	  börn	  sem	  dæmi	  ekki	  skilið	  við	  foreldra	  sína	  eins	  og	  fullorðnir	  

hafa	  tök	  á	  (Miller-‐Perrin	  og	  Perrin,	  2007).	  

Álagskenning	  greinir	  einnig	  þætti	  sem	  auka	  líkur	  á	  ofbeldi	  gagnvart	  börnum.	  Sú	  kenning	  

miðar	   að	  því	   að	  meiri	   líkur	   séu	  á	  ofbeldi	   í	   tekjuminni	   fjölskyldum,	  þegar	   atvinnuleysi	   er	   til	  

staðar	  eða	  þörf	  er	   á	   félagslegri	   aðstoð.	  Ástæðan	  er	   talin	   vera	  að	   í	   samfélögum	  sem	   leggja	  

áherslu	  á	  og	  lofa	  fjárhagslega	  velgengni	  en	  veita	  ekki	  jöfn	  tækifæri	  til	  að	  ná	  þeim	  markmiðum	  

skapast	  álag	  og	  gremja	  sem	  svo	  eykur	   líkur	  á	  að	  ofbeldi	  gagnvart	  börnum	  (Miller-‐Perrin	  og	  

Perrin,	  2007).	  

Kenningar	  um	  félagslegt	  taumhald	  beina	  athyglinni	  að	  öllum	  þeim	  álagsþáttum	  sem	  til	  

staðar	  eru	  í	  samfélaginu	  og	  fjölskyldum,	  út	  frá	  því	  sjónarhorni	  að	  komast	  að	  því	  hvað	  veldur	  

að	  ofbeldi	  sé	  ekki	  að	  finna	  í	  öllum	  fjölskyldum.	  Litið	  er	  á	  samkvæmt	  félagslegu	  taumhaldi,	  	  að	  

einstaklingar	  séu	  nægilega	  mótiveraðir	  til	  sýna	  frávikshegðun	  eins	  og	  ofbeldi	  en	  sumir	  velja	  

þó	  að	  gera	  það	  ekki.	  Ástæðu	  þess	  er	  að	  finna	  í	  þeim	  samfélagslegu	  gildum	  sem	  fólk	  býr	  við,	  

því	  að	  fólk	  aðlagist	  viðurkenndum	  samfélagslegum	  gildum.	  Hirschi	  telur	   í	  kenningu	  sinni	  að	  

það	   sé	   í	   raun	   ekkert	   óeðlilegt	   við	   það	   að	   fólk	   freistist	   til	   frávikshegðunar,	   það	   sem	   sé	  

fróðlegast	   er	   að	   skoða	   hvað	   veldur	   að	   einstaklingar	   falli	   ekki	   fyrir	   þeim	   freistingum.	   Þrír	  

þættir	  eru	   taldir	  mikilvægir	   til	   að	  koma	   í	   veg	   fyrir	  ofbeldi	   á	  börnum.	   Í	   fyrsta	   lagi	  er	  um	  að	  

ræða	  tengsl,	  með	  því	  er	  vísað	  til	  þess	  að	  upplifa	  sterk	  tengsl	  við	  þá	  sem	  mikilvægir	  eru	  í	   lífi	  

viðkomandi	   og	   við	   maka	   sinn.	   Þessi	   tengsl	   halda	   aftur	   af	   einstaklingi	   séu	   þessi	   tengsl	   til	  

staðar	  því	  þau	  hafa	  þau	  áhrif	  að	  viðkomandi	  vilji	  ekki	  valda	  þeim	  sem	  standa	  honum	  næst	  

vonbrigðum.	   Í	   öðru	   lagi	   er	   um	   að	   ræða	   skuldbindingu,	   með	   því	   er	   vísað	   til	   þess	   að	  

einstaklingur	  sé	  þátttakandi	  í	  félagslegum	  athöfnum	  og	  í	  almennri	  velgengni.	  Því	  meiru	  sem	  

einstaklingur	  hefur	  að	  tapa	  skapar	  viðnám	  gegn	  því	  að	  beita	  börn	  sín	  ofbeldi.	  Í	  þriðja	  lagi	  er	  

um	   að	   ræða	   trú	   varðandi	   viðhorf	   og	   skoðanir	   einstaklings.	   Einstaklingur	   er	   ólíklegri	   til	   að	  

brjóta	  lög	  sem	  ganga	  gegn	  eigin	  viðhorfum	  eða	  skoðunum.	  Hvernig	  viðhorf	  viðkomandi	  eru	  

til	  samfélagsins	  hefur	  áhrif	  á	  hvort	  hann	  fari	  eftir	  gildum	  og	  lögum	  samfélagsins	  (Miller-‐Perrin	  

og	  Perrin,	  2007).	  

Vistræðilíkan	   Belsky´s	   inniheldur	   margar	   kenningar,	   til	   dæmis	   einstaklingskenningar	  

(hegðunarkenningar),	   samskiptakenningar	   (fjölskyldu-‐	   og	   tilfinningatengsl)	   og	   félagslegar	  

kenningar	   (áhrif	  umhverfisins),	  en	  þar	  að	  auki	   tekur	   líkanið	  einnig	   tillit	   til	  menningaráhrifa.	  

Líkanið	  skiptir	  áhættuþáttunum	  niður	  í	  fjögur	  svið;	  einstaklingssvið,	  fjölskyldusvið,	  félagslegt	  

svið	   og	  menningarsvið.	   Á	   hverju	   sviði	   eru	   tilgreindir	   ákveðnir	   áhættuþættir	   auk	   verndandi	  

þátta	  sem	  draga	  úr	  líkum	  á	  misbresti	  í	  uppeldi	  barna.	  Þegar	  umfang	  og	  fjöldi	  áhættuþáttanna	  

yfirgnæfir	  umfang	  og	  fjölda	  verndandi	  þátta,	  verður	  barnið	  fyrir	  misbresti	  í	  uppeldi.	  Þó	  þarf	  

að	  hafa	  í	  huga	  að	  samvirkni	  er	  á	  milli	  og	  innan	  sviðanna,	  til	  dæmis	  ef	  foreldri	  missir	  vinnuna	  

(félagslegur	   þáttur)	   eykur	   það	   líkur	   á	   misbresti	   í	   uppeldi	   en	   stuðningur	   frá	   fjölskyldu	  

(fjölskylduþáttur)	   dregur	   úr	   líkum	   á	   misbresti	   í	   aðbúnaði	   (Freydís	   Jóna	   Freysteinsdóttir,	  

2004).	  

Bowlby	  taldi	  að	  hverskonar	  tengsl	  sem	  við	  upplifðum	  í	  barnæsku	  og	  erum	  alin	  upp	  við	  

hefði	  áhrif	  og	  endurspeglaði	  önnur	  sambönd	  á	  lífsleiðinni,	  hæfileika	  einstaklings	  til	  að	  mynda	  

sambönd	  hverskona,	  ala	  upp	  börn	  meðal	  annars.	  Bowlby	  kannaði	  þessa	  myndun	  tengsla	  út	  

frá	   vísindum,	  og	   tók	   tillit	   til	   fleiri	   sjónarhorna	  eins	  og	  þróunar	   kenninga,	   hátternisfræði	  og	  

rannsókna	   á	   því	   hvernig	   börn	   hegðuðu	   sér	   við	   sína	   umönnuaraðila	   sem	   dæmi.	   (Bowlby,	  

1981).	  

Tengslakenning	  gengur	  útfrá	  mikilvægi	  þess	  að	  þau	  tengsl	   sem	  skapast	  milli	  móður	  og	  

barns	   séu	   lífsnauðsynleg	   og	   grundvallaratriði	   í	   þroska	   barns.	   Bowlby	   taldi	   tímabilið	   frá	  

fæðingu	  til	  þriggja	  ára	  vera	  mikilvægast	  til	  að	  mynda	  þessi	  mikilvægu	  tengsl.Tengslakenning	  

fjallar	   um	   þau	   langvarandi	   tengsl	   sem	  myndast	  milli	   barns	   og	   þess	   aðalumönnuaraðila	   og	  

mikilvægi	  þess	  að	  barn	  upplifi	  tengsl	  við	  allavega	  einn	  aðalumönnunaraðila	  til	  að	  félagslegur	  

og	   tilfinningalegur	  þroski	   sé	  eðlilegur.	  Kenningin	  útskýrir	  einnig	  hversu	  mikil	  áhrif	   foreldrar	  

hafa	  á	  þroska	  barns.	  (Bowlby,	  1981).	  

Bowlby	  skilgreindi	  tvennskonar	  tengsl,	  annað	  hvort	  örugg	  eða	  óörugg,	  það	  og	  hvernig	  

umönnun	  barn	   fær	   getur	   haft	   þau	   áhrif	   að	   auka	   á	  mögulega	   þroskaerfiðleika	   barns.	  Hefði	  

það	  einnig	   áhrif	   á	   sjálfsmat	  og	   sjálfsvirðingu,	   og	   svo	   félagslegan	  og	   tilfinningalegan	  þroska	  

barns.	  Barn	  sem	  upplifir	  örugg	  tengsl	  verður	  sjálfsöruggur,	  sjálfstæður	  einstaklingur	  sem	  er	  

óhræddur	   við	   að	   skoða	   sig	   um.	   Barn	   sem	   upplifir	   óörugg	   tengsl	   er	   líklegt	   til	   að	   upplifa	  

andstæðu	   þess	   fyrrnefnda,	   að	  mismiklu	   leyti	   þó.	   Börn	   sem	   upplifa	   óörugg	   tengsl	   eru	   líka	  

líklegri	   til	   að	   finna	   ekki	   fyrir	   samkennd	   með	   öðrum.	   Það	   að	   barn	   upplifi	   og	   alist	   upp	   við	  

óörugg	  tengsl	  þarf	  ekki	  að	  þýða	  að	  það	  hafi	  bara	  slæmar	  afleiðingar	  en	  það	  eru	  miklar	  líkur	  á	  

ýmsum	  tilfinningalegum	  og	  félagslegum	  afleiðingum.	  (Bowlby,	  1981).	  

	  

3.3 Ofbeldi	  og	  vanræksla	  

Ofbeldi	   er	   skilgreint	   sem	   athöfn	   sem	   veldur	   eða	   er	   líkleg	   til	   að	   valda	   skaða	   er	   kemur	   að	  

þroska	  barns.	  Þrjár	  skilgreiningar	  eru	  á	  ofbeldi,	   talað	  er	  um	   líkamlegt	  ofbeldi,	  kynferðislegt	  

ofbeldi	  og	  andlegt	  ofbeldi	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  

Ofbeldi	  og	  vanræksla	  er	  skilgreint	  sem	  ill	  meðferð	  á	  börnum	  af	  WHO,	  	  	  

“Ill	  meðferð	  á	  börnum	  er	  ofbeldi	  og	  vanræksla	  sem	  börn	  undir	  18	  ára	  aldri	  verða	  fyrir.	  
Hún	   felur	   í	   sér	   allar	   gerðir	   líkamlegrar	   og/eða	   tilfinningalegrar	   illrar	   meðferðar,	  
kynferðislegt	   ofbeldi,	   vanrækslu	   eða	   aðra	   misbeitingu	   sem	   leiðir	   til	   raunverulegs	   eða	  
mögulegs	   skaða	   á	   heilsu	   barns,	   sjálfsbjargarviðleitni,	   þroska	   og	   virðingu,	   í	   samspili	   við	  
ábyrð,	   traust	   og	   vald.	   Nálægð	   við	   ofbeldi	  milli	   foreldra	   eða	   sambúðafólks	   er	   stundum	  
einnig	  talið	  vera	  ill	  meðferð	  á	  börnum	  (World	  Health	  Organization,	  e.d.).„	  

3.3.1 Kynferðislegt	  ofbeldi	  
Kynferðisofbeldi	  er	  skilgreint	  sem	  athöfn	  sem	  fer	  fram	  gegn	  vilja	  einstaklings	  og	  nær	  það	  yfir	  

kynferðislega	   misnotkun,	   áreiti	   og	   sifjaspell.	   Þegar	   um	   börn	   er	   að	   ræða,	   þá	   er	   hverskyns	  

kynferðisleg	  athöfn	  með	  barni	  undir	  15	  ára	  aldri	   skilgreint	   sem	  kynferðislegt	  ofbeldi,	   óháð	  

hvort	   það	   er	  með	   samþykki	   viðkomandi	   eður	   ei.	   Kynferðislegu	   ofbeldi	   er	   hægt	   að	   beita	   á	  

misjafnan	  hátt,	  með	  kynferðislegum	  athöfnum,	  orðum	  eða	  myndum	  sem	  hefur	  skaðleg	  áhrif	  

á	  þann	  sem	  fyrir	  því	  verður.	  Vegna	  aldurs	  og	  þroska	  barna	  eru	  þau	  vernduð	  vegna	  þess	  að	  

þau	  teljast	  ekki	  hafa	  skilning	  á	  athöfnum	  bæði	  vegna	  aldurs	  og	  þroska	  og	  geta	  því	  ekki	  sagt	  til	  

um	  hvort	  þau	  vilji	  taka	  þátt	  eður	  ei	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  

Talið	   er	   mikilvægt	   að	   greina	   hvers	   konar	   kynferðislegt	   ofbeldi	   er	   um	   að	   ræða.	  

Kynferðislegt	  ofbeldi	  er	  talið	  geta	  verið	  tvenns	  konar,	  það	  getur	  falið	  í	  sér	  beina	  snertingu	  en	  

einnig	   farið	   fram	   án	   beinnar	   snertingar.	   Bein	   snerting	   telst	   til	   káfs	   og	   þukl	   á	   líkama	   og	  

kynfærum	   barns,	   hvort	   sem	   erum	   að	   ræða	   utan	   eða	   innan	   klæða.	   Og	   þegar	   barn	   er	   látið	  

koma	   við	   geranda.	   Einnig	   allar	   athafnir	   þar	   sem	   tilraunir	   eru	   gerðar	   til	   innþrengingar	  

hverskonar	  á	  barni.	  Kynferðislegt	  ofbeldi	  sem	  felur	  ekki	  í	  sér	  beina	  snertingu	  er	  kynferðislegt	  

tal,	   sýnihneigð	  og	  gægjuhneigð,	   sýna	  barni	  klámefni	   í	  blöðum,	  myndum,	   tölvu	  eða	  að	   taka	  

slíkar	  myndir	  af	  börnum.	  Að	  fróa	  sér	  fyrir	  framan	  barn	  er	  einnig	  skilgreint	  sem	  kynferðislegt	  

ofbeldi	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  

	   Börn	   sem	   verða	   fyrir	   kynferðislegu	   ofbeldi	   sýna	  mörg	   af	   þeim	   einkennum	   og	   börn	  

sem	   verða	   fyrir	   annarskonar	   ofbeldi	   eða	   áföllum,	   eða	   eiga	   við	   önnur	   vandamál	   að	   stríða.	  

Einkennin	   koma	   yfirleitt	   fram	   í	   andlegri	   vanlíðan	   eða	   í	   að	   kvarta	   undan	   líkamlegum	  

vandkvæðum	   sem	   ekki	   eiga	   ekki	   neinar	   læknisfræðilegar	   skýringar.	   Sýnir	   sjálfskaðandi	  

hegðun	   eins	   og	   að	   skaða	   sig,	   skera	   sig,	   rispa,	   brenna	   eða	   sýnt	   af	   sér	   aðra	   sjálfskaðandi	  

hegðun.	   Með	   því	   er	   leitast	   við	   að	   valda	   sjálfum	   sér	   líkamlegum	   sársauka	   til	   að	   draga	  

athyglina	  frá	  þeim	  andlega	  sársauka	  sem	  þau	  finna	  fyrir.	  Þau	  geta	  einnig	  farið	  að	  sýna	  af	  sér	  

ofbeldisfulla	   hegðun	   gagnvart	   öðrum.	   Andleg	   vanlíðan	   sem	   birtist	   í	   lágu	   sjáflsmati	   og	  

sjálfsvirðingu.	   Þau	   upplifa	   oft	   á	   tíðum	  mikla	   sjálfsfyrirlitningu	   og	   eru	   í	   aukinni	   hættu	   á	   að	  

byrja	  í	  vímuefnaneyslu	  sem	  á	  rætur	  að	  rekja	  í	  mikla	  vanlíðan.	  Hegðun	  þeirra	  tekur	  oft	  miklum	  

og	  hröðum	  breytingum;	   	  verða	  reið	  og	  óstýrlát,	  hætta	  að	  virða	  reglur.	  Vilja	   taka	  þátt	   í	  eða	  

stofna	  til	  kynferðislegra	   leikja	  eða	  óeðlilega	  miklu	  tal	  miðað	  við	  aldur	  um	  kynlíf	  og	  allt	  sem	  

tengist	  því.	  Geta	  átt	  erfitt	  með	  nám	  vegna	  einbeitingarörðugleika	  sem	  og	  hegðunarerfiðleika	  

í	  skóla.	  Um	  skammtímaáhrif	  getur	  verið	  að	  ræða	  eða	  langtímaáhrif	  (Ólöf	  Ásta	  Farestveit	  og	  

Þorbjörg	  Sveinsdóttir,	  2006).	  

3.3.2 Líkamlegt	  ofbeldi	  

Líkamlegt	   ofbeldi	   er	   á	   einfaldan	   hátt	   skilgeint	   sem	   slíkt	   þegar	   líkamlegu	   afli	   er	   beitt	   gegn	  

öðrum	  einstaklingi	  með	  þeim	  tilgangi	  að	  meiða	  viðkomandi.	  Hægt	  er	  að	  skilgreina	  líkamlegt	  

ofbeldi	   út	   frá	   athöfn	   eða	   athöfn	   og	   afleiðingum.	   Þegar	   talað	   erum	   athöfn	   er	   átt	   við	   sem	  

dæmi	   að	   barn	   sé	   slegið	  með	   flötum	   lófa,	   kýlt	   eða	   sparkað	   í	   það.	   Barnið	   getur	   verið	   hrist	  

óþyrmilega,	  hent	  til	  og	  frá,	  beitt	  líkamlegum	  þvingunum	  eða	  grófu	  ofbeldi	  sem	  skilur	  eftir	  sig	  

áverka	  á	  líkama	  þess.	  Þegar	  átt	  er	  við	  athöfn	  og	  afleiðingu	  er	  talað	  um	  hvort	  að	  áverkar	  komi	  

fram	  á	  barninu	  eftir	  að	  ofbeldinu	  hefur	  verið	  beitt.	  Önnur	  skilgreining	  sem	  sett	  er	  á	  líkamlegt	  

ofbeldi	  er	  hvort	  um	  viljandi	  eða	  óviljandi	  atburð	  er	  að	  ræða.	  Barn	  getur	  orðið	  fyrir	  áverkum	  

sem	  foreldri	  var	  valdur	  af	  en	  var	  óviljandi	  athöfn	  og	  er	  því	  ekki	  skilgreint	  sem	  ofbeldi.	  Til	  að	  

talað	   sé	  um	  ofbeldi	  þarf	   í	   flestum	   tilfellum	  að	  vera	  um	  ásetning	  að	   ræða,	   vilja	   valda	  barni	  

einhverskonar	  skaða	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  

	   Börn	  sem	  verða	  fyrir	  líkamlegu	  ofbeldi	  eiga	  oft	  erfitt	  með	  líkamlega	  snertingu	  og	  geta	  

verið	  á	  varðbergi	  gagnvart	  fullorðnum,	  verða	  óörugg	  og	  lítil	  í	  sér	  ef	  þau	  eru	  skömmuð.	  Þegar	  

þau	  verða	  óörugg	  eiga	  það	  til	  að	  setja	  hendur	  fyrir	  höfuð	  sér	  eins	  og	  til	  að	  verja	  sig.	  Missa	  

trúna	   á	   sjálfan	   sig,	   tapa	   sjálfstæði	   sínu	   og	   þau	   læra	   fljótt	   að	   aðrir	   geta	   stjórnað	   þeim	   að	  

nánast	  öllu	  leyti.	  Líðan	  þeirra	  stjórnast	  oft	  af	  skapi	  gerandans	  og	  hvernig	  honum	  líður.	  Börn	  

sem	  búa	  við	  slíkar	  aðstæður	  eru	  ávallt	  að	  reyna	  að	  lesa	  í	  hegðun	  annarra	  til	  að	  reyna	  að	  vita	  

við	  hverju	  er	  að	  búast.	  Getur	  valdið	  miklum	  streitueinkennum	  og	  kvíða,	  hræðsla	  við	  að	  vita	  

aldrei	  við	  hverju	  er	  að	  búast	  og	  eiga	  alltaf	  von	  á	  einhverju	  slæmu	  getur	  haft	  mjög	  skaðlega	  

áhrif	  á	  uppvöxt	  þeirra.	  Líkamleg	  einkenni	  eins	  og	  að	  pissa	  undir,	  magaverkir,	  höfuðverkir	  og	  

önnur	  líkamleg	  einkenni	  sem	  eiga	  sér	  ekki	  læknisfræðilegar	  skýringar.	  Þau	  eru	  oft	  hrædd	  við	  

að	  fara	  heim,	  	  að	  vera	  ein	  úti	  á	  óviðeigandi	  tímum,	  	  sýna	  skapsveiflur,	  eru	  árásargjörn	  og	  eiga	  

erfitt	  með	  félagsleg	  samskipti	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  

3.3.3 Andlegt	  ofbeldi	  
Andlegt	   ofbeldi	   er	   þegar	   barn	   er	   móðgað,	   kallað	   ónöfnum	   eða	   komið	   fram	   við	   það	   á	  

ómanneskulegan	  eða	  niðrandi	  hátt.	  Andlegt	  ofbeldi	  á	  sér	  oftast	  stað	  á	  heimilum	  en	  getur	  líka	  

verið	   sem	  dæmi	  einelti	   í	   skóla.	   Líkamlegt	  og	  andlegt	  ofbeldi	  helst	   yfileitt	   í	  hendur,	  barn	  er	  

beitt	  báðu.	  Stanslaust	  er	   sett	  útá	  barn,	  útlit	  þess,	   skap	  eða	  hegðun	  eða	  að	  allt	   sem	  barnið	  

gerir	   sé	   gagnrýnt.	   Ofbeldið	   getur	   birst	   í	   markvissu	   andlegu	   niðurbroti	   á	   barni,	   afneitun	   á	  

barni,	   langvarandi	  þögn	   í	   refsingaskyni	  og	  niðrandi	  tal.	  Þegar	  barn	  verður	  vitni	  að	  ofbeldi	  á	  

milli	   foreldra	   sinna	   skilgreinist	   það	   einnig	   sem	   andlegt	   ofbeldi	   (Ólöf	   Ásta	   Farestveit	   og	  

Þorbjörg	  Sveinsdóttir,	  2006).	  

	   Sjálfmynd	  þeirra	  verður	  oft	  mjög	  skekkt,	  samræmist	  oft	  því	  sem	  gerandinn	  er	  búinn	  

að	   segja	   við	   barnið.	   Börnin	   byrja	   að	   efast	   um	   sjálf	   sig,	   eigin	   hæfni	   og	   getu,	   sýna	   og	   tjá	  

takmarkaðar	  skoðanir	  og	  virðast	  viljalaus,	  verða	  hlédræg	  og	  láta	  lítið	  fyrir	  sér	  fara.	  Þau	  geta	  

átt	   erfitt	   með	   að	   takast	   á	   við	   ný	   verkefni	   og	   tjá	   sig	   gjarnan	   takmarkað	   við	   aðra.	  

Tilfinningaþroskinn	  skaðast	  og	  sjálfsmyndin	  verið	  brotin	  niður.	  Oft	  er	  erfitt	  að	  koma	  auga	  á	  

meinið	  þar	  sem	  áverkarnir	  eru	  ekki	   sýnilegir	   (Ólöf	  Ásta	  Farestveit	  og	  Þorbjörg	  Sveinsdóttir,	  

2006).	  

3.3.4 Vanræksla	  

Vanræksla	  er	  skilgreind	  þar	  sem	  um	  skort	  er	  að	  ræða	  á	  viðeigandi	  umönnun	  barns	  sem	  getur	  

valdið	  því	  líkamlegum	  eða	  andlegum	  skaða.	  Um	  er	  að	  ræða	  vanrækslu	  þegar	  umönnun	  barns	  

er	   endurtekið	   ábótavant,	   eitt	   skipti	   er	   í	   flestum	   tilfellum	   ekki	   skilgreint	   sem	   vanræksla.	  

Vanræksla	   er	   skilgreind	   í	   fjóra	   flokka:	   Líkamleg	   vanræksla	   er	   þegar	   mataræði	   barns	   er	  

ábótarvant	  sem	  og	  hreinlæti	  barns	  og	  umhirða.	  Þættir	  sem	  hafa	  áhrif	  á	  döfnunarferil	  barns;	  

barn	  búi	   við	  óviðeigandi	  húsnæðisaðstæður	  og	  ef	  nauðsynlegri	  heilbrigðisþörf	  þess	  er	  ekki	  

sinnt.	  	  	  

Eftirlitsleysi	   og	   skortur	   á	   viðeigandi	   umsjón:	   Barnið	   er	   í	   aðstæðum	  þar	   sem	  öryggi	   þess	   er	  

ekki	   tryggt	  og	   foreldri	   fylgist	  ekki	  nægilega	  vel	  með	  barni.	  Barn	  er	  skilið	  eftir	  án	  eftirlits	  án	  

þess	  að	  hafa	  þroska	  til	  þess.	  Óviðeigandi	  aðilar	  eru	  látnir	  sjá	  um	  einstakling.	  Skortur	  á	  vernd	  

barns	  vegna	  vímuefnaneyslu	  barns	  heima	  fyrir.	  Foreldrar	  sinna	  ekki	  ábendingum	  frá	  leikskóla	  

eða	  skóla.	  Útivistartíma	  barns	  ekki	  sinnt.	  

Tilfinningaleg	   vanræksla:	   Tilfinningalegum	   þörfum	   barns	   ekki	   sinnt,	   grátur	   eða	   slíkt	   sem	  

dæmi.	  Óeðlileg	   samskipti,	   sýnir	   ekki	   væntumþykju	   eða	   hlýju.	   Barn	   er	   sniðgengið,	   daglegar	  

þarfir	  hunsaðar,	   	  því	  ekki	  veitt	  athygli	  né	  á	  það	  hlustað.	  Einnig	  eru	  þau	  oft	  eftir	  á	  varðandi	  

hugtakaskilning	  og	  almenna	  þekkingu.	  Ýmsir	  hlutir	  eru	  í	  ósamræmi	  við	  aðra	  jafnaldra.	  	  

	  Framferði	   foreldara	  sem	  er	  skaðleg	  börnum:	  Ofbeldi	  milli	   foreldra	  hefur	  svipuð	  áhrif	  og	  ef	  

barnið	   sjálft	   væri	   beitt	   ofbeldi	   en	   áhrifin	   eru	   vægari.	   Hávær	   rifrildi	   milli	   foreldra	   sem	   og	  

uppnám	  og	  spenna	  milli	  foreldra,	  getur	  haft	  þau	  áhrif	  að	  foreldrar	  eru	  ekki	  almenninga	  færir	  

til	   að	   sinna	   börnum	   sínum.	   Fíkniefnaneysla	   foreldra.	   Gildismat	   og	   siðferðismat	   barna	   og	  

unglinga	  getur	  brenglast	  og	  mannleg	  samskipti	  þeirra	  enduspeglast	  í	  því	  sem	  	  þau	  læra	  heima	  

fyrir.	  

Vanræksla	  varðandi	  nám,	   foreldri	  grípur	  ekki	   inní	  eða	  sinnir	  því	  að	  barn	  sé	  ekki	  að	  mæta	   í	  

skóla.	  Foreldri	  skráir	  ekki	  barn	  í	  skóla	  eða	  að	  barn	  missi	  úr	  skóla	  vegna	  ólögmætra	  ástæðna.	  

Ábendingum	   um	   þörf	   barns	   fyrir	   sérfræðiaðstoð	   ekki	   sinnt.	   Ítrekað	   skortir	   áhöld	   svo	   barn	  

geti	  sinnt	  námi	  og	  tómstundum	  tengdum	  skóla	  (Ólöf	  Ásta	  Farestveit	  og	  Þorbjörg	  Sveinsdóttir,	  

2006).	  	  

	   Vanræksla	  hefur	  margvíslegar	  afleðingar	  sem	  geta	  verið	  bæði	  andleg	  og/eða	  félagsleg	  

vandamál.	  Andleg	  vandamál	  eru	  sem	  dæmi	  upplifa	  þunglyndi	  og	  kvíði	  en	  félagsleg	  vandamál	  

geta	  verið	  í	  formi	  ýmiss	  konar	  hegðunarvandamála.	  Talið	  er	  hafa	  áhrif	  hversu	  lengi	  börn	  búa	  

við	  eða	  eru	  beitt	  vanrækslu,	  áhrifin	  geta	  haft	  langvarandi	  áhrif	  á	  þroska	  og	  líðan	  þess.	  Geta	  

átt	   við	   langvarandi	   þunglyndi	   og/eða	   kvíða,	   áfengis-‐	   eða	   vímuefnaneyslu	   eða	   jafnvel	  

persónuleikatruflanir.	   Foreldrar	   eru	   líklegri	   til	   að	   beita	   eigin	   börn	   vanrækslu	   (Ólöf	   Ásta	  

Farestveit	  og	  Þorbjörg	  Sveinsdóttir,	  2006).	  

3.4 Niðurstöður	  rannsókna	  varðandi	  ofbeldi	  og	  vanrækslu	  

Áhrif	  og	  afleiðingar	  ofbeldis	  hafa	  verið	  algengt	  rannsóknarefni,	  þó	  skortur	  er	  á	  meiri	  

rannsóknum	  hérlendis.	  Þær	  niðurstöður	  sem	  rannsóknir	  hafa	  sýnt	  fram	  á	  er	  að	  börn	  sem	  

beitt	  hafa	  verið	  líkamlegu	  ofbeldi	  eru	  í	  meiri	  hættu	  að	  þróa	  með	  sér	  ýmiskonar	  geðsjúkdóma	  

ásamt	  alvarlegum	  tilfinninga-‐	  og	  hegðunarerfiðleikum	  (Steinunn	  Bergmann,	  2010	  ).	  

Niðurstöður	   erlendra	   rannsókna	   hafa	   sýnt	   fram	   á	   tengs	   milli	   þónokkura	   afgerandi	  

þátta	  og	  ofbeldis	  gagnvart	  börnum.	  Félagsleg	  staða	  er	   talin	  vera	  áhrifaþáttur	  ásamt	  streitu	  

sem	  saman	  getur	  verið	  stór	  áhrifaþáttur.	  Að	  viðvarandi	  líkamlegt	  ofbeldi	  sé	  til	  staðar	  á	  milli	  

kynslóða	  og	  skortur	  sé	  á	  félagslegum	  stuðningi	  (Mash	  og	  Wolfe,	  2008).	  Foreldrar	  sem	  ólust	  

sjálf	  upp	  við	  aðstæður	  eins	  vanrækslu,	  ofbeldi	  og	  höfnun	  eru	  þeim	  mun	  líklegri	  en	  foreldrar	  

sem	   ólust	   upp	   við	   heilbrigðar	   aðstæður,	   til	   að	   beita	   því	   sama	   gagnvart	   sínum	   börnum.	  

Líkamlegt	  ofbeldi	  er	  talið	  algengara	  þar	  sem	  fjölskyldur	  eru	  tekjulitlar	  og	  þurfa	  á	  félagslegri	  

aðstoð	   að	   halda.	   Telja	   má	   að	   þær	   fjölskyldur	   sem	   þegar	   eru	   í	   samskiptum	   við	  

félagsmálayfirvöld	   vegna	   slíkra	   aðstæðna,	   geri	   það	   að	   verkum	   að	   ofbeldi	   og	   vanræksla	  

gagnvart	  börnum	  komi	  frekar	  í	  ljós	  (Miller-‐Perrin	  og	  Perrin,	  2007).	  	  

Fleiri	   áhrifaþættir	   hafa	   komið	   í	   ljós	   í	   fyrri	   rannsóknum,	   yngri	  mæður	   eru	   líklegri	   en	  

eldri	  mæður	   til	   að	   beita	   börn	   sín	   ofbeldi	   eða	   vanrækslu.	   Þunglyndi	   foreldra	   er	   talinn	   stór	  

áhættuþáttur	   gagnvart	   ofbeldi.	   Líkamlegar	   refsingar	   auka	   líkurnar	   á	   því	   að	   foreldrar	   beiti	  

börn	   sín	   annars	   konar	   ofbeldi	   í	   framhaldi.	   Sem	   vegur	   þungt	   gagnvart	   því	   að	   líkamlegum	  

refsingum	  verði	  hætt	  sem	  uppeldisaðferð	  (Steinunn	  Bergmann,	  2010).	  

Unglingar	  sem	  búa	  á	  heimilum	  þar	  sem	  samskiptaerfiðleikar	  eru	  algengir	  og	  foreldrar	  neyta	  

áfengis	  í	  meira	  mæli	  en	  venjulegt	  skal	  teljast	  eru	  talin	  í	  meiri	  áhættu	  gangvart	  ofbeldi	  (Mash	  

og	  Wolfe,	  2008).	  

Rannsókn	  sem	  framkvæmd	  var	  á	  um	  2000	  einstaklingum	  sem	  öll	  voru	  á	  miðjum	  aldri	  kom	  

í	  ljós	  að	  10,6%	  karla	  og	  12,1%	  kvenna	  sögðu	  frá	  líkamlegu	  ofbeldi	  í	  æsku	  af	  völdum	  foreldra.	  

Niðurstöður	  voru	  meðal	  þess	  að	  ofbeldi	  hefur	  langtíma	  áhrif,	  eykur	  líkur	  á	  þunglyndi,	  kvíða,	  

reiði,	   ýmsum	   líkamlegum	   sem	   og	   andlegum	   einkennum.	   Er	   því	   áhættuþáttur	   fyrir	   bæði	  

andlega	  og	  líkamlegan	  heilsubrest	  mörgum	  áratugum	  síðar	  (Steinunn	  Bergmann,	  2010).	  

4 Staða	  barna	  í	  dag	  hérlendis	  
Í	   þessum	   kafla	   verður	   fjallað	   um	   skýrslur	   barnaverndarstofu	  með	   tilliti	   til	   fjölda	   tilkynnga	  

varðandi	  ofbeldi	  og	   vanrækslu	  á	   árunum	  2009	   til	   2010	  og	   svo	  árunum	  2014	   til	   2015.	  Gert	  

verður	  grein	  fyrir	  fjölda	  tilkynninga	  og	  varðandi	  hverju	  tilkynningarnar	  snérust.	  Mikilvægt	  er	  

að	   hafa	   tölfræðilegar	   upplýsingar	   til	   að	   fá	   sýn	   á	   hver	   staða	   barna	   er.	   Ásamt	   skýrslum	  

barnaverndarstofu	  verður	   fjallað	  um	  skýrslu	  sem	  unnin	  var	  af	  Unicef	  varðandi	  stöðu	  barna	  

hérlendis.	   Í	   framhaldi	   af	   því	   verður	   litið	   til	   niðurstaðna	   varðandi	   áhrif	   ofbeldis	   og/eða	  

vanrækslu	   og	   svo	   í	   lok	   kaflans	   verður	   rætt	   um	  hvaða	  úrbóta	   er	   þörf	   á	   varðandi	   að	  breyta	  

stöðu	  barna	  hérlendis	  með	  áherslu	  á	  forvarnaraðgerðir	  og	  úrbætur	  sem	  stjórnvöld	  hérlendis	  

þyrftu	  að	  taka	  til	  greina.	  

Skýrsla	   sem	   unnin	   var	   af	   Unicef	   2011	   og	   miðaðist	   að	   því	   að	   skoða	   stöðu	   barna	  

hérlendis	   taldi	  að	  sú	  helsta	  ógn	  sem	  börn	  standa	   frammi	   fyrir	  hérlendis	   sé	  ofbeldi	   (Unicef,	  

2011).	   Árlega	   eru	   gefnar	   út	   skýrslur	   af	   Barnaverndarstofu	   þar	   sem	   finna	  má	   tölfræðilegar	  

upplýsingar	   sem	   gefa	   til	   kynna	   hvert	   umfang	   ofbeldis	   og	   vanrækslu	   er	   gagnvart	   börnum	  

hérlendis.	   Talið	  er	  þó	  að	  opinberar	   tölur	  gefi	  upplýsingar	  um	  umfang	  þarf	  þó	  að	  varast	  að	  

taka	   þær	   bókstaflega	   því	   einungis	   er	   hluti	   mála	   sem	   bæði	   uppgötvast	   og	   er	   tilkynnt	   til	  

barnaverndanefnda.	  Rannsóknir	  sem	  hafa	  verið	  unnar	  varðandi	  aðra	  málaflokka	  en	  þar	  sem	  

spurt	   hefur	   meðal	   annars	   verið	   um	   ofbeldi,	   hefur	   sýnt	   fram	   á	   þá	   staðreynd	   (Steinunn	  

Bergmann,	  2010).Ofbeldi	  gagnvart	  börnum	  er	  oftast	  vel	   falið	   sem	  gerir	  erfitt	   fyrir	  að	  meta	  

raunverulegt	  umfang	  þess,	  auk	  þess	  sem	  vísbendingar	  eru	  um	  að	  ofbeldi	  gagnvart	  börnum	  

hafi	   ekki	   fengið	   tilskylda	   athygli	   hérlendis	   sem	   gerir	   þar	   að	   auki	   erfiðara	   fyrir	   að	   meta	  

raunverulegt	  umfang	  þess.	  Ástæða	  þess	  að	  því	  hafi	  ekki	  verið	  veitt	  nægileg	  athygli	  sé	  að	  rekja	  

til	  afneitunar	  í	  samfélaginu	  á	  það	  (Steinunn	  Bergmann,	  2010).	  

Skoðaðar	   voru	   skýrslur	   Barnaverndarstofu	   varðandi	   tilkynningar	   á	   árunum	   2009	   til	  

2010	   og	   svo	   2014	   til	   2015.	   Á	   seinna	   tímabilinu	   voru	   færri	   tilkynningar	   tilkynntar	   til	  

barnaverndanefnda,	   en	   hvort	   það	   sé	   dæmi	   um	   að	   raunverulegt	   umfang	   ofbeldis	   hafi	  

minnkað	   er	   ómögulegt	   að	   svara	   á	   þeim	   forsendum.	   Á	   árunum	   2009	   til	   2010	   var	   um	   1%	  

lækkun	  á	   tilkynningum	  á	  milli	   áranna.	   Tilkynningar	   á	   árinu	  2009	   voru	  9.327	  en	   árið	   á	   eftir	  

voru	  þær	  9.232.	  Hér	  fyrir	  neðan	  í	  töflu	  1	  má	  sjá	  hlutfall	  varðandi	  hvað	  tilkynningar	  snérust	  að	  

(Barnaverndarstofa,	  2011).	  

Tafla	  1.	  Ástæður	  tilkynninga	  frá	  árum	  2009	  -‐2010	  

	   	   	   	   	   	   	   2009	   	   	   2010	  

Áhættuhegðun	  barns	  	   	   	   	   4.321	   	   	   4.366	  

Neysla	  barns	  í	  vímuefnum	   	   	   	   662	   	   	   836	   	   	  

Barn	  stefnir	  eigin	  heilsu	  og	  þroska	  í	  hættu	   	   1.085	   	   	   919	  

Afbrot	  barns	   	   	   	   	   	   1.970	   	   	   1.943	  

Barn	  beitir	  ofbeldi	   	   	   	   	   403	   	   	   511	  

Erfiðleikar	  barns	  í	  skóla	   	   	   	   247	   	   	   204	   	  

Vanræksla	   	   	   	   	   	   3.236	   	   	   2.818	  

Líkamleg	  vanræksla	   	   	   	   	   163	   	   	   147	  

Vanræksla	  varðandi	  umsjón	  og	  eftirlit,	   	   2.631	   	   	   2.387	  

þar	  af	  foreldrar	  í	  áfengis-‐	  og	  fíkniefnaneyslu	  

Vanræksla	  varðandi	  nám	   	   	   	   113	   	   	   98	  

Tilfinningaleg	  vanræksla	   	   	   	   385	   	   	   250	  

Ofbeldi	  	   	   	   	   	   	   1.730	   	   	   1.995	  

Tilfinningalegt/sálrænt	  ofbeldi	  	   	   	   764	   	   	   1.068	  

þar	  af	  heimilsofbeldi	   	   	   	  

Líkamlegt	  ofbeldi	   	   	   	   	   539	   	   	   525	  

Kynferðislegt	  ofbeldi	   	   	   	   	   440	   	   	   430	  

Heilsu	  eða	  lífi	  ófædds	  barns	  stefnt	   	   	   40	   	   	   54	  

í	  hættu	  

Tilkynningar	  alls	   	   	   	   	   9.327	   	   	   9.233	  

	   	   	   	   	   	   	   	   (Barnaverndarstofa,	  2011).	  

Árið	  2009	  var	  í	  fyrsta	  skipti	  farið	  að	  spyrja	  sérstaklega	  varðandi	  áfengis-‐	  og	  

fíkniefnaneyslu	  foreldra	  og	  heimilsofbeldi	  sem	  gefur	  betri	  sýn	  á	  umfang	  ofbeldis	  og	  

vanrækslu.	  Að	  jafnaði	  eru	  hátt	  í	  tæplega	  50%	  allra	  tilkynninga	  til	  barnavernda	  frá	  lögreglu.	  

Annað	  sem	  þarf	  að	  taka	  tillit	  til	  þegar	  litið	  er	  til	  fjölda	  tilkynninga	  að	  fleiri	  en	  ein	  tilkynning	  

getur	  átt	  við	  bara	  eitt	  barn.	  

Árið	  2010	  var	  ákveðið	  að	  hefja	  könnun	  á	  4.937	  tilkynningum	  eða	  64,9%	  á	  meðan	  hafin	  

var	  könnun	  á	  3.598	  tilkynningum,	  eða	  46,7%	  árið	  2010	  (Barnaverndarstofa,	  2011).	  

Árin	  2014	  til	  2015	  var	  fækkun	  á	  tilkynningum	  um	  rúmlega	  4%.	  Árið	  2014	  bárust	  8.893	  

tilkynningar	  en	  ári	  síðar	  voru	  þær	  8.519	  (Barnaverndarstofa,	  2016).	  

Tafla	  2.	  Ástæður	  tilkynninga	  frá	  árum	  2014	  -‐2015	  

	   	   	   	   	   	   	   2014	   	   	   2015	  

Áhættuhegðun	  barns	  	   	   	   	   3.318	   	   	   3.055	  

Neysla	  barns	  í	  vímuefnum	   	   	   	   609	   	   	   551	   	   	  

Barn	  stefnir	  eigin	  heilsu	  og	  þroska	  í	  hættu	   	   1.373	   	   	   1.171	  

Afbrot	  barns	   	   	   	   	   	   894	   	   	   781	  

Barn	  beitir	  ofbeldi	   	   	   	   	   369	   	   	   420	  

Erfiðleikar	  barns	  í	  skóla	   	   	   	   172	   	   	   201	   	  

Vanræksla	   	   	   	   	   	   3.531	   	   	   3.232	  

Líkamleg	  vanræksla	   	   	   	   	   233	   	   	   188	  

Vanræksla	  varðandi	  umsjón	  og	  eftirlit,	   	   2.816	   	   	   2.599	  

þar	  af	  foreldrar	  í	  áfengis-‐	  og	  fíkniefnaneyslu	  

Vanræksla	  varðandi	  nám	   	   	   	   162	   	   	   176	  

Tilfinningaleg	  vanræksla	   	   	   	   478	   	   	   406	  

Ofbeldi	  	   	   	   	   	   	   1.994	   	   	   2.183	  

Tilfinningalegt/sálrænt	  ofbeldi	  	   	   	   1.057	   	   	   1.198	  

þar	  af	  heimilsofbeldi	   	   	   	  

Líkamlegt	  ofbeldi	   	   	   	   	   471	   	   	   490	  

Kynferðislegt	  ofbeldi	   	   	   	   	   449	   	   	   451	  

Heilsu	  eða	  lífi	  ófædds	  barns	  stefnt	   	   	   	  	  50	   	   	   	  	  49	  

í	  hættu	  

Tilkynningar	  alls	   	   	   	   	   8.893	   	   	   8.519	  

	   	   	   	   	   	   	   	   (Barnaverndarstofa,	  2016).	  

4.1 Rannsóknir	  
Í	  rannsóknum	  sem	  hafa	  verið	  unnar	  í	  tengslum	  við	  stöðu	  barna	  hérlendis	  hefur	  það	  á	  flestum	  

stöðum	  komið	  fram	  að	  mikill	  skortur	  er	  rannsóknum	  á	  umfangi	  og	  áhrifum	  ofbeldis	  og/eða	  

vanrækslu.	  Í	  skýrsla	  sem	  unnin	  var	  af	  Unicef	  á	  stöðu	  barna	  hérlendis	  árið	  2011	  var	  talið	  að	  sú	  

helsta	  ógn	  sem	  börn	  standi	  frammi	  fyrir	  hérlendis	  sé	  ofbeldi.	  Þar	  var	  að	  miklu	  leyti	  unnið	  

með	  fjölda	  tilkynninga	  og	  upplýsingar	  frá	  Barnaverndarstofu.	  Skýrslan	  er	  ítarleg	  og	  tekur	  á	  

öllum	  helstu	  áhættuþáttum	  sem	  geta	  stofnað	  velferð	  barna	  í	  hættu.	  Í	  heild	  gefur	  hún	  þá	  sýn	  

að	  stór	  hluti	  barna	  á	  við	  ýmiskonar	  misbrest	  að	  stríða.	  Hlutfall	  tilkynninga	  varðandi	  misbrest	  

gagnvart	  börnum	  hefur	  farið	  fjölgandi	  síðustu	  10	  ár	  samkvæmt	  þeim	  tölum	  sem	  liggja	  fyrir	  

(Unicef,	  2011).	  

Þó	  að	  skortur	  sé	  á	  rannsóknum	  varðandi	  ofbeldi	  og/eða	  vanrækslu	  á	  börnum	  þá	  hafa	  

verið	  gerðar	  nokkrar	  rannsóknir	  hérlendis	  sem	  miðast	  að	  því	  að	  skoða	  orsakir	  

áhættuhegðunar	  barna	  og	  svo	  vegna	  brotthvarfs	  frá	  námi.	  

Freydís	  Jóna	  Freysteinsdóttir	  (2015)	  framkvæmdi	  rannsókn	  sem	  snéri	  að	  unglingum	  í	  

vanda,	  sem	  áttu	  við	  áhættuhegðun	  að	  stríða	  og	  voru	  komin	  í	  úrræði	  á	  vegum	  

barnaverndayfirvalda.	  Áhættuhegðun	  getur	  verið	  afleiðing	  ofbeldis	  eða	  vanrækslu	  eins	  og	  

komið	  hefur	  fram	  áður.	  Taka	  má	  fram	  að	  þegar	  tilkynning	  berst	  um	  áhættuhegðun	  barns,	  er	  

ekki	  víst	  að	  fyrir	  liggji	  upplýsingar	  varðandi	  hvort	  ungmenni	  hafi	  verið	  beitt	  ofbeldi	  og/eða	  

vanrækslu.	  Orsök	  áhættuhegðunar	  getur	  verið	  vegna	  misbrests	  í	  uppeldi	  eða	  þá	  að	  unglingur	  

þrói	  hana	  með	  sér	  á	  unglingsaldri.	  Í	  báðum	  tilfellum	  er	  talið	  líklegt	  að	  skortur	  hafi	  verið	  á	  

barn	  hafi	  upplifað	  sig	  öruggt	  ásamt	  því	  að	  alast	  upp	  við	  aga	  og	  stuðning	  foreldra.	  Niðurstöður	  

rannsóknar	  Freydísar	  sýndu	  fram	  á	  að	  stór	  hluti	  þáttanda	  hafði	  upplifað	  ofbeldi	  og/eða	  

vanrækslu	  þó	  að	  tilkynningar	  væru	  bara	  til	  staðar	  um	  áhættuhegðun.	  Meirihluti	  unglinganna	  

átti	  við	  ýmiskonar	  andleg	  vandkvæði	  að	  stríða,	  voru	  farin	  að	  stunda	  afbrot	  og	  sýna	  

áráshneigð	  sem	  dæmi.	  	  

Niðurstöður	  tveggja	  rannsókna	  sem	  höfðu	  þann	  tilgang	  að	  skoða	  ástæður	  brottfalls	  

nemenda	  frá	  námi	  og	  svo	  líðan	  framhaldsskólanema	  sýndi	  þær	  niðurstöður	  að	  sálfélagsleg	  

líðan	  hefur	  mikið	  vægi	  varðandi	  námsárangur	  og	  brottfall	  úr	  námi.	  

Niðurstöður	  rannsóknar	  Sigrúnar	  Harðardóttur	  (2014)	  varðandi	  líðan	  

framhaldsskólanema	  sýndi	  að	  þeim	  nemendum	  sem	  leið	  sálfélagslega	  verr	  í	  upphafi	  náms	  

sýndu	  slakari	  námsárangur	  og	  voru	  líklegri	  til	  að	  hætta	  námi.	  Gerður	  var	  samburður	  á	  

nemendum	  á	  almennri	  braut	  í	  framhaldsskóla	  og	  öðrum	  nemendum.	  Það	  kom	  í	  ljós	  að	  þau	  

ungmenni	  sem	  voru	  á	  öðrum	  brautum	  en	  almennri	  braut	  ásamt	  því	  að	  standa	  betur	  að	  vígi	  

varðandi	  sálfélagslega	  líðan,	  	  gekk	  betur	  í	  námi	  sínu	  og	  voru	  líklegri	  til	  að	  ljúka	  námi.	  Hver	  

ástæða	  þess	  er	  talin	  eiga	  rætur	  í	  aðstæðum	  í	  lífi	  þeirra	  ungmenna	  sem	  gekk	  verr	  varðandi	  

námsframvindu.	  Eins	  og	  áður	  hefur	  komið	  fram	  getur	  ýmiskonar	  andleg-‐	  og	  félagsleg	  

vandkvæði	  stafað	  af	  vanræskslu	  og/eða	  ofbeldi.	  Hver	  orsök	  fyrir	  slakri	  sálfélagslegri	  líðan	  

hluta	  þeirra	  framhaldsskólanema	  sem	  voru	  þáttakendur	  í	  rannsókninni	  er	  ekki	  hægt	  að	  segja	  

til	  um	  það	  sem	  ekki	  eru	  til	  staðar	  upplýsingar	  um	  orsakir	  þess.	  

Niðurstöður	   rannsóknar	   Sigrúnar	   Aðalbjarnardóttur	   og	   Kristjönu	   Stellu	   Blöndal	   (2005)	  

varðandi	   tenglsa	   á	   milli	   uppeldisaðferða	   og	   brotthvarfs	   frá	   námi	   þar	   sem	   miðað	   var	   við	  

uppeldisaðferðir	   Baumrind	   sem	   fjallað	   var	   um	   hér	   að	   ofan.	   Þær	   niðurstöður	   sýndu	   að	  

uppeldisaðferðir	  hafa	  töluvert	  vægi	  á	  námsframvindu	  ungmenna.	  Greina	  mátti	  mun	  á	  gengi	  

ungmenna	   varðandi	   leiðandi	   uppeldis	   og	   hins	   vegar	   skipandi	   uppeldis.	   Tengls	   voru	   á	  milli	  

þess	  að	  börn	  sem	  alin	  voru	  upp	  í	  leiðandi	  uppeldi	  gengi	  vel	  í	  námi,	  á	  meðan	  ungmenni	  sem	  

ólust	   upp	   við	   skipandi	   uppeldi	   gekk	   verr	   í	   flestum	   tilfellum	   (Sigrún	   Aðalbjarnardóttir	   og	  

Kristjana	  Stella	  Blöndal,	  2005).	  

	  

4.2 Forvarnir	  	  
Unicef	  eru	  samtök	  sem	  vinna	  öflugt	  starf	  á	  sviði	  mannréttinda	  og	  þar	  á	  meðal	  gagnvart	  

réttindum	  barna.	  Í	  skýrslu	  um	  stöðu	  barna	  hérlendis	  sem	  unnin	  var	  af	  Unicef	  og	  kom	  út	  árið	  

2011	  var	  eitt	  sem	  var	  mjög	  skýrt,	  að	  skortur	  sé	  á	  forvörnum	  til	  að	  koma	  í	  veg	  fyrir	  misbresti	  í	  

uppeldi	  barna.	  Í	  þeirri	  skýrslu	  var	  gerð	  ítarleg	  úttekt	  á	  stöðu	  barna	  varðandi	  alla	  þá	  þætti	  sem	  

stofnað	  getur	  velferð	  þeirra	  í	  voða	  (Unicef,	  2011).	  Í	  framhaldi	  að	  gerð	  þeirrar	  skýrslu	  var	  

unnið	  að	  annri	  skýrslu	  þar	  sem	  réttindi	  barna	  eru	  tilgreind	  ásamt	  nauðsynlegri	  

forvarnarvinnu	  varðandi	  misbrest	  gagnvart	  börnum.	  Þar	  kom	  fram	  að	  hérlendis	  eru	  engar	  

virkar,	  opinberar	  forvarnir	  varðandi	  ofbeldi	  og	  vanrækslu	  á	  börnum	  (Unicef,	  2013).	  

Fjallað	  verður	  um	  þær	  hugmyndir	  sem	  þar	  komu	  fram	  og	  talið	  er	  að	  huga	  þurfi	  að	  

hérlendis.	  Í	  fyrsta	  lagi	  að	  sett	  verði	  saman	  þverfaglegt	  ráð	  fagfólks	  til	  að	  hafa	  umsjón	  með	  

þessum	  málaflokki	  ásamt	  því	  að	  stjórnvöld	  geri	  sér	  grein	  fyrir	  vandanum	  til	  að	  hægt	  sé	  að	  

koma	  á	  heildrænu	  ferli	  gagnvart	  ofbeldi	  á	  börnum.	  Málaflokkurinn	  verði	  á	  ábyrð	  eins	  

ráðherra	  sem	  sér	  um	  stefnumótun	  aðgerða	  varðandi	  börn	  og	  ungmenni.	  Auk	  þess	  verið	  

komið	  á	  sértæku	  ráði	  sem	  hefur	  það	  meginhlutverk	  að	  samhæfa	  aðgerðir	  og	  framkvæmd	  

forvarna	  gegn	  ofbeldi.	  Efla	  þurfi	  þær	  fagstéttir	  sem	  koma	  að	  börnum	  á	  einhvern	  hátt,	  dæmi	  

um	  það	  er	  að	  heilbrigðisfólk	  sem	  vinnur	  með	  og	  kemur	  að	  þjónustu	  við	  börn	  hafi	  gátlista	  til	  

að	  vinna	  eftir	  til	  að	  skima	  eftir	  einkennum	  um	  hvort	  barn	  sé	  beitt	  ofbeldi	  eða	  vanrækslu.	  

Einnig	  verði	  komið	  af	  stað	  hverfisteymi	  fagaðila	  sem	  samanstæði	  af	  stofnum	  eins	  og	  

heilsugæslu,	  skóla,	  leikskóla,	  félagsþjónustu	  og	  lögreglu.	  Þannig	  sé	  hægt	  að	  koma	  á	  laggirnar	  	  

þverfaglegu	  teymi	  sem	  getur	  veitt	  mikla	  upplýsingamiðlun	  varðandi	  ofbeldi	  og/eða	  

vanrækslu	  ásamt	  því	  að	  standa	  betur	  varðandi	  úrlausnir	  fyrir	  börn	  sem	  þurfa	  á	  hjálp	  að	  halda	  

og	  eftirfylgni	  fyrir	  þau	  börn	  sem	  þurfa	  á	  aðstoð	  að	  halda	  (Unicef,	  2013).	  	  

Það	  má	  oft	  lesa	  það	  milli	  línanna	  varðandi	  málaflokkin	  að	  skortur	  sé	  á	  pólitískum	  vilja	  til	  

að	  koma	  á	  fót	  öflugri	  löggjöf,	  úrræðum	  með	  því	  að	  efla	  þær	  stofnanir	  sem	  til	  staðar	  eru	  og	  

virkilega	  horfast	  í	  augu	  við	  að	  ofbeldi	  og	  vanræksla	  er	  raunverulegt	  vandamál	  sem	  of	  mörg	  

börn	  og	  ungmenni	  búa	  við	  (Unicef,	  2011).	  	  Töluvert	  af	  hugmyndum	  um	  forvarnir,	  fræðslu	  og	  

meðferð	  komu	  fram,	  þó	  talið	  er	  mikilvægt	  að	  til	  að	  öflug	  heildræn	  barnavernd	  verði	  til	  staðar	  

þá	  verður	  að	  verða	  til	  samfélagslegt	  samþykki.	  Talið	  er	  að	  grundvöllur	  þess	  að	  vinna	  að	  því	  að	  

öll	  börn	  njóti	  og	  lifi	  við	  þann	  rétt	  sem	  þeim	  er	  gefinn,	  þá	  þurfi	  fyrst	  tvennt.	  Það	  þarf	  að	  gera	  

stjórnvöld	  ábyrg	  fyrir	  málaflokknum	  sem	  um	  ræðir	  og	  samfélagið	  þarf	  að	  viðurkenna	  

vandann	  og	  samþykki	  öfluga	  barnavernd.	  Ofbeldi	  á	  aldrei	  að	  vera	  einkamál	  en	  staðreynd	  er	  

að	  hún	  nýtur	  oft	  verndar	  vegna	  friðhelgi	  heimilsins	  (Unicef,	  2013)	  

Fræðsla	  um	  ofbeldi	  og	  vanrækslu	  fyrir	  börn	  er	  talið	  mjög	  mikilvægur	  þáttur,	  með	  því	  er	  

þeim	  kennt	  að	  þekkja	  hvað	  það	  er,	  hvernig	  þau	  geta	  forðast	  slíkar	  aðstæður	  og	  ef	  til	  þess	  

kemur	  í	  lífi	  þeirra	  að	  þau	  þurfa	  að	  eiga	  við	  ofbeldisfullar	  aðstæður,	  reynt	  að	  hjálpa	  þeim	  

hvernig	  þau	  geta	  tekist	  á	  við	  þær.	  Með	  því	  að	  fræða	  börn	  verður	  til	  grundvöllur	  um	  að	  brjóta	  

þann	  sterka	  þagnarmúr	  sem	  til	  verður,	  því	  sektakennd	  og	  skömm	  verður	  í	  mörgum	  tilfellum	  

til	  þess	  að	  þau	  fela	  þá	  staðreynd	  að	  þau	  séu	  beitt	  ofbeldi.	  Fræða	  þau	  um	  það	  að	  ábyrðin	  

liggur	  ekki	  hjá	  þeim,	  brotþola.	  Þau	  þurfa	  að	  þekkja	  réttindi	  sín	  og	  hvernig	  þau	  eigi	  að	  bera	  sig	  

að	  og	  hvert	  þau	  geta	  leitað	  ef	  þau	  eru	  beitt	  ofbeldi	  eða	  vanrækslu	  (Unicef,	  2013).	  

Foreldrafærninámskeið	  verði	  í	  boði	  fyrir	  alla	  foreldra	  þar	  sem	  boðið	  verður	  uppá	  

samskiptafræðslu	  ásamt	  almennri	  fræðslu	  um	  ofbeldi.	  Tryggt	  verði	  að	  allir	  þeir	  sem	  ala	  upp	  

börn	  hafi	  aðgang	  að	  margvísilegum	  hjálpartækjum	  og	  að	  víðtæk	  félagsleg	  úrræði	  séu	  til	  

staðar	  fyrir	  allar	  fjölskyldur.	  	  Stjórnvöld	  þurfa	  að	  hafa	  frumkvæði	  að	  því	  að	  gera	  gildi	  og	  

mikilvægi	  foreldrahæfni	  öllum	  ljóst	  (Unicef,	  2013).	  

Auk	  þess	  að	  bæta	  forvarnir	  með	  ýmsum	  þáttum	  þá	  er	  einnig	  talin	  brýn	  þörf	  á	  úrbótum	  

varðandi	  þau	  úrræði	  sem	  til	  staðar	  eru.	  Starfsemi	  Barnahúss	  sem	  vinnur	  mikla	  og	  mikilvæga	  

vinnu	  miðar	  í	  dag	  mest	  megnis	  að	  kynferðislegu	  ofbeldi	  gagnvart	  börnum.	  Sú	  starfsemi	  sem	  

þar	  er	  unnin	  verði	  stórefld	  í	  því	  að	  vinna	  með	  börnum	  sem	  verða	  fyrir	  ofbeldi	  og	  vanrækslu.	  

Barnahús	  myndi	  sinna	  öllum	  börnum	  á	  meðan	  mál	  þeirra	  er	  til	  meðferðar	  hjá	  lögreglu	  og	  

dómstólum.	  Þegar	  tilkynning	  berst	  til	  Barnaverndanefndar	  sé	  í	  framhaldi	  sendar	  tilvísanir	  til	  

Barnahúss	  vegna	  barna	  sem	  þurfa	  á	  aðstoð	  að	  halda.	  Unnið	  væri	  að	  hópmeðferðum	  fyrir	  

börn	  sem	  orðið	  hafa	  fyrir	  ofbeldi	  eða	  vanrækslu.	  Ásamt	  því	  að	  í	  boði	  verði	  

fjölskyldumeðferðir	  um	  allt	  land	  og	  sjá	  um	  forvarnarvinnu	  og	  fræðslu	  fyrir	  börn	  og	  fjölskyldur	  

þeirra.	  Til	  þess	  að	  það	  sé	  raunhæft	  þarf	  að	  auka	  bæði	  starfsfólk	  og	  húsnæðismál	  (Unicef,	  

2013).	  

Mikilvægt	  er	  að	  hvatt	  verði	  til	  aukningar	  á	  rannsóknum	  á	  umfangi	  og	  eðli	  ofbeldis,	  með	  

því	  að	  reglulega	  séu	  gerðar	  rannsóknir	  skapast	  þekking	  á	  því	  hvert	  umfang,	  áhrif	  og	  

afleiðingar	  ofbeldis	  eru	  (Unicef,	  2013).	  

Í	  næst	  kafla	  verður	  fjallað	  um	  það	  sem	  komið	  hefur	  fram	  og	  dregnar	  ályktanir	  varðandi	  

það.	  

5 Umræða	  
Í	  þessum	  kafla	  verður	  lagt	  upp	  með	  að	  svara	  þeim	  spurningum	  sem	  settar	  voru	  fram	  í	  byrjun	  

ritgerðar.	  Í	  fyrsta	  lagi	  hvernig	  er	  hægt	  að	  stuðla	  að	  góðum	  alhliða	  þroska	  og	  verlferð	  barna?	  Í	  

öðru	   lagi	   hver	   er	   staða	   barna	   á	   Íslandi	  með	   tilliti	   til	   ofbeldis	   og	   vanrækslu	   og	   í	   þriðja	   lagi	  

hvernig	  geta	  stjórnvöld	  stutt	  að	  velferð	  allra	  barna?	  	  

	  Hérlendis	  búum	  við	   í	   samfélagi	  þar	   sem	  velferð	  barna	  og	   réttindi	  þeirra	  er	   lögfest,	  

ásamt	   því	   að	  mikil	   og	   öflug	   vinna	   er	   unnin	   í	   barnaverndarstarfi.	   Tekið	   var	  mikilvægt	   skref	  

varðandi	  að	  ná	  því	  fram	  með	  ríkjandi	  lögggjöf.	  En	  með	  löggjöf	  þarf	  að	  fylgja	  framkvæmd,	  til	  

að	  hægt	  sé	  að	  móta	  samfélag	  þar	  sem	  ríkjandi	  viðhorf	  og	  gildismat	  samræmist	  því.	  

Kenningar	   Baumrind	   og	   Bronfenbrenners	   sem	   fjallað	   var	   um	   í	   kafla	   þrjú	   gefa	   góða	   sýn	   á	  

hvernig	  hægt	  er	  að	  ná	  góðum	  alhliða	  þroska	  hjá	  börnum	  og	  stuðla	  að	  velferð	  þeirra.	  Börn	  

sem	  alast	  upp	  við	  viðurkenningu	  foreldra	  sinna,	  eiga	  stuðning	  þeirra	  vísan	  en	  búa	  einnig	  við	  

uppbyggilegt	  aðhald	  í	  formi	  reglna	  gengur	  betur	  samkvæmt	  rannsóknum.	  

Þegar	   litið	  er	  á	  hvað	  hægt	  er	  að	  gera	  til	  að	  öll	  börn	  njóti	  sömu	  tækifæra	  til	  að	  þroskast	  og	  

dafna,	   þarf	   að	   beita	   heildrænni	   sýn.	   Þeir	   sem	   koma	   að	   uppeldi	   barna,	   hvort	   sem	  það	   eru	  

foreldrar,	  skóli	  eða	  samfélagið	  og	  stofnanir	  innan	  þess,	  þurfa	  öll	  að	  stefna	  að	  sama	  takmarki,	  

velferð	  barnanna.	  Til	  þess	  að	  það	  sé	  mögulegt	  þurfa	  öll	  þau	  kerfi	  sem	  til	  staðar	  eru	  eins	  og	  

Bronfenbrennir	  talar	  um	  í	  kenningu	  sinni	  að	  vinna	  saman.	  Börn	  ein	  og	  sér	  hafa	  mest	  lítið	  með	  

aðstæður	   sínar	   að	   gera	   hverju	   sinni	   því	   þarf	   að	   vera	   öflugt	   kerfi	   til	   staðar	   sem	   stuðlar	   að	  

velferð	  þeirra.	  	  	  

Huga	  þarf	  að	  því	  að	  öflugt	  stuðningsnet	  sé	  til	  staðar	  bæði	  fyrir	  börn	  en	  einnig	  sé	  slíkt	  i	  

boði	   þegar	   foreldrar	   þurfa	   á	   aðstoð	   að	   halda	   við	   uppeldi	   barna	   sinna.	   Ástæður	   þess	   að	  

foreldrum	  gengur	  misvel	   í	  uppeldi	  barna	  sinna	  má	  oft	  á	  tíðum	  rekja	   í	  persónulega	  þætti	  og	  

eigin	  reynslu	  í	  lífinu	  ef	  tekið	  er	  tillit	  til	  þess	  sem	  kenningar	  hafa	  nefnt.	  Þegar	  litið	  er	  til	  þeirra	  

kenninga	   sem	  gefa	   innsýn	  á	  áhættuþætti	   varðandi	  ofbeldi	  og	  vanrækslu	  gagnvart	  börnum,	  

býr	  þar	  töluverð	  þekking	  sem	  hægt	  væri	  að	  nýta	  til	  þess	  að	  greina	  áhættuþætti	  hjá	  foreldum	  

til	  að	  geta	  betur	  stutt	  við	  fjölskylduna	  í	  heild.	  Eins	  og	  komið	  hefur	  fram	  eru	  þó	  nokkrir	  þættir	  

sem	  vinna	  á	  móti	  þroska	  og	  velferð	  barna.	  Meðal	  þeirra	  þátta	  er	  að	  ef	  skortur	  er	  á	  tengslum	  

milli	   barns	   og	   foreldra	   sem	   hefur	   áhrif	   á	   þroska	   barns,	   þegar	  mikil	   streita	   og	   spenna	   ríkir	  

innan	  heimilisins.	  Auk	  þess	  er	  mikilvægt	  að	  þegar	  illa	  gengur	  á	  einu	  sviði	  lífsins	  að	  það	  séu	  til	  

staðar	  verndandi	  þættir	  sem	  vega	  upp	  á	  móti	  eins	  og	  kemur	  fram	  í	  kenningu	  Belskys.	  Til	  þess	  

að	  aðstoða	  fjölskyldur	  barna	  þegar	  slíkir	  áhættuþættir	  eru	  til	  staðar	  þurfa	  að	  vera	  til	  staðar	  	  

úrræði	  sem	  eru	  aðgengileg	  og	  miðist	  að	  því	  að	  veita	  tilskylda	  aðstoð	  og	  stuðning.	  Dæmi	  um	  

slíkt	   gæti	   verið	   í	   formi	   foreldrafærninámskeiða,	   því	   í	   mörgum	   tilfellum	   má	   ætla	   að	  

einfaldlega	  þurfi	  foreldrar	  fræðslu	  og	  aðstoð.	  	  	  

Stjórnvöld	  hafa	  tekið	  mörg	  skref	  í	  rétta	  átt	  en	  þörf	  er	  á	  víðtækari	  aðgerðum	  því	  einhver	  

staðar	  eru	  hlutirnir	  ekki	  að	  ganga	  upp	  þegar	  litið	  er	  til	  stöðu	  barna	  hérlendis.	  Móta	  þarf	  

samfélag	  þar	  sem	  heildarsýn	  er	  til	  staðar	  og	  unnið	  er	  markvisst	  að	  úrbótum	  að	  styðja	  við	  

börn	  og	  fjölskyldur	  þeirra.	  Telja	  má	  að	  ábyrð	  stjórnvalda	  liggji	  í	  því	  að	  gera	  nauðsynlegar	  

breytingar	  með	  úrbótum	  og	  setja	  viðmið	  um	  hvernig	  samfélagið	  getur	  unnið	  að	  velferð	  allra	  

barna.	  Unnið	  verði	  að	  aukin	  verði	  fræðsla	  ásamt	  því	  að	  stuðla	  að	  vitundarvakningu	  innan	  

samfélagsins	  varðandi	  ofbeldi	  og	  vanrækslu,	  því	  telja	  má	  að	  það	  geti	  stuðlað	  að	  því	  að	  

einstaklingar	  verði	  betur	  meðvitaðir	  varðandi	  málefnið	  sem	  getur	  svo	  aukið	  líkurnar	  á	  að	  

barn	  fá	  fyrr	  hjálp	  sem	  dæmi.	  	  

Til	  að	  hægt	  sé	  að	  breyta	  ástandinu	  og	  ekki	  alltaf	  verið	  að	  reyna	  að	  leysa	  skaða	  sem	  þegar	  

er	  orðinn,	  þarf	  að	  beina	  krafti	  í	  forvarnir.	  Megintilgangur	  forvarna	  er	  að	  hindra	  skaða,	  

hérlendis	  eru	  engar	  virkar,	  opinberar	  forvarnaraðgerðir	  sem	  verður	  að	  teljast	  óviðunandi	  að	  

ekki	  sé	  beitt	  öflugum	  forvörnum	  gagnvart	  eins	  alvarlegum	  hlutum	  eins	  og	  ofbeldi	  gagnvart	  

börnum	  er.	  Telja	  má	  það	  meðal	  annars	  brot	  á	  Barnasáttmálanum	  þar	  sem	  ríki	  eiga	  að	  beita	  

forvarnaraðgerðum.	  	  Mikilvægt	  verður	  að	  teljast	  að	  	  komið	  verði	  á	  heildrænni	  barnavernd,	  

sem	  unnin	  er	  frá	  því	  að	  vinna	  að	  aðgerðum	  sem	  geta	  komið	  í	  veg	  fyrir	  ofbeldi	  og	  vanrækslu	  

til	  þess	  að	  sinna	  þeim	  börnum	  sem	  verða	  fyrir	  misbresti	  í	  uppeldi.	  Og	  allt	  það	  sem	  fellur	  þar	  á	  

milli.	  

	  Hagur	  samfélagsins	  í	  heild	  hlýtur	  ávallt	  að	  vera	  að	  skapa	  félagsleg	  auðæfi	  með	  

samfélagsþegnum	  sínum,	  þó	  oft	  megi	  heyra	  þá	  umræðu	  frá	  stjórnvöldum	  að	  skortur	  sé	  á	  

fjármunum	  en	  miðað	  við	  þær	  afleiðingar	  sem	  ofbeldi	  og	  vanræksla	  hefur	  á	  börn	  og	  

ungmenni	  er	  að	  miklu	  að	  vinna.	  Telja	  má	  að	  sá	  skortur	  á	  öflugri	  úrræðum	  varðandi	  

barnavernd	  hverskonar	  og	  oft	  sé	  túlkuð	  sem	  skortur	  á	  pólitískum	  vilja,	  sé	  að	  mörgu	  leyti	  svar	  

um	  að	  það	  kosti	  of	  mikið.	  Snúa	  þarf	  dæminu	  við	  og	  fara	  að	  vinna	  að	  því	  að	  móta	  aðstæður	  og	  

úrræði	  fyrir	  foreldra	  þegar	  illa	  gengur	  eða	  til	  að	  grípa	  inn	  í	  áður	  en	  það	  gerist.	  	  

Eins	  og	  komið	  hefur	  fram	  hefur	  misbrestur	  í	  uppeldi	  barna	  með	  tilsjón	  varðandi	  

vanrækslu	  og/eða	  ofbeldi	  oft	  á	  tíðum	  alvarleg	  áhrif	  sem	  geta	  verið	  langvinn	  og	  orskað	  

ýmiskonar	  vandamál	  varðandi	  framtíðarhorfum	  þeirra	  barna.	  Samkvæmt	  tölum	  frá	  

Barnaverndarstofu	  og	  skýrslu	  Unicef	  tíðkast	  ofbeldi	  og	  vanræksla	  hérlendis,	  því	  sem	  dæmi	  

voru	  tilkynningar	  til	  barnaverndnefna	  frá	  rúmlega	  átta	  þúsund	  til	  rúmlega	  níu	  þúsund	  á	  

árunum	  2009	  til	  2010	  og	  svo	  2014	  til	  2015.	  Tilkynningum	  hefur	  farið	  fjölgandi	  hérlendis	  eins	  

og	  áður	  kom	  fram	  svo	  óhætt	  er	  að	  draga	  þá	  ályktun	  að	  enn	  búa	  börn	  hérlendis	  við	  misbrest	  í	  

of	  miklum	  mæli.	  Þá	  má	  telja	  óhætt	  að	  segja	  að	  þær	  upplýsingar	  sem	  liggja	  fyrir	  séu	  ekki	  til	  

þess	  fallnar	  að	  styðjast	  alfarið	  við	  þær	  því	  hluti	  barna	  sem	  býr	  við	  misbrest	  er	  ekki	  tilkynntur.	  

Þessar	  tölur	  verða	  einnig	  að	  teljast	  of	  háar	  því	  eins	  og	  komið	  fram	  er	  Ísland	  aðili	  að	  

Barnasáttmála	  Sameinuðu	  þjóðanna	  og	  má	  því	  telja	  um	  brot	  sé	  að	  ræða	  á	  þeim	  samning	  og	  

vanrækslu	  af	  hendi	  stjórnvalda.	  

Einlæg	  trú	  er	  á	  því	  að	  hægt	  sé	  að	  bæta	  þá	  stöðu	  sem	  ríkir	  hérlendis	  og	  án	  þess	  að	  gera	  

lítið	  úr	  því	  sem	  unnið	  hefur	  verið	  að,	  þarf	  að	  gera	  betur.	  Ísland	  er	  velferðarríki	  sem	  hefur	  

tólin	  sem	  þarf	  til,	  skortur	  er	  á	  vilja	  af	  hendi	  stjórnvalda	  til	  að	  snúa	  blaðinu	  alfarið	  við	  og	  

breyta	  stöðu	  sem	  of	  mörg	  búa	  við.	  Með	  því	  nauðsynlega	  starfi	  er	  að	  miklu	  að	  vinna	  varðandi	  

að	  skapa	  betra	  samfélag	  þar	  sem	  velferð	  og	  réttindi	  allra	  barna	  eru	  höfð	  í	  fyrirrúmi.	  

